
د چاپ حق د تخنیکي او مسلکي زده کړو له معینیت سره خوندي دی





د پوهنې وزارت پېغام

ګرانو زده کوونکو، محصلانو او درنو ښوونکو!

د یوې ټولنې وده او پرمختګ کاملاً د همغې ټولنې د پیاوړو کاري کادرونو، بشري قوې او ماهرو فکرونو په کار 

او زیار پورې تړلي دي. همدا بشري قوه او کاري مټې دي چې د هیواد انکشافي اهدافو ته د رسېدو لارې چارې طی 

کوي او د یوه نېکمرغه، مرفه او ودان افغانستان راتلونکی تضمینوي.

انس��ان په خپل وار سره د الله تعالی له جانبه او هم د خپل انس��اني فطرت له اړخه مؤظف او مکلف دی چی د 

ځمکې په عمران او د یوه س��وکاله ژوند د اس��بابو او ایجاباتو د تکمیل لپاره خپل اغیزمن نقش، همدارنګه ملي او 

اسلامي رسالت ادا کړي.

ل��ه همدې ځایه ده چې د یوه ژوندي او فعال انس��ان نق��ش، د خپل ژوند د چاپېریال او خپلې اړوندې ټولنې په 

اړه، تل مطلوب او په هېڅ حالت کې نه نفي کیږي او نه هم منقطع کیږي.

په ټول کې د پوهنې نظام او په خاصه توګه د تخنیکي او مسلکي زده کړو معینیت مسوولیت او مکلفیت لري چې 

د اس��لامي ارزښ��تونو، احکامو او همداراز معقولو او مشروعو قوانینو ته په ژمنتیا سره، د افغانس��تان په انکشاف کې 

فعاله، چابکه او موثره ونډه واخلي، ځکه دغه س��ر او س��پېڅلي هدف ته د رس��ېدو په خاطر د انساني ظرفیت وده، د 

حرفوي، مسلکي او تخنیکي کادرونو روزنه او پراختیا یو اړین مقصد دی. همدا په تخنیکي او مسلکي زده کړو مزین 

تنکي ځوانان کولی شي چې په خپلې حرفې او هنر سره په سیستماتیک ډول د هیواد انکشاف محقق او میسر کړي.

جوته ده چې په افغانستان کې د ژوند تګ لاره، دولتداري او ټولنیز نظام د اسلام له سپېڅلو احکامو څخه الهام 

اخیس��تی؛ نو لازمه ده چې زموږ د ټولنې لپاره هر ډول پرمختګ او ترقي باید په علمي معیارونو داس��ې اس��اس او 

بنا شي؛ چې زموږ د کارګر نس��ل مادي او معنوي ودې ته پکې لومړیتوب ورکړ شي. د حرفوي ظرفیت جوړونې تر 

څنګ د ځوانانو سالم تربیت او په سوچه اسلامي روحیې د هغوی پالنه نه یواځې پخپل ذات کې یوه اساسي وجیبه 

ده، بلکې دا پالنه کولی شي چې زموږ وطن پخپلو پښو ودروي، له ضعف څخه یې وژغوري او د نورو له سیاسي او 

اقتصادي احتیاج څخه یې آزاد کړي.

زموږ ګران زده کوونکي، محصلان، درانه اس��تادان او مربیون باید په بش��پړه توګه پوه شي، چې د ودان او نېکمرغه 

افغانستان ارمان، یواځې او یواځې د دوی په پیاوړو مټو، ویښ احساس او نه ستړي کېدونکي جد او جهد کې نغښتی 

او د همدغو مسلکي او تخنیکي زده کړو له امله کېدای شي په ډېرو برخو کې د افغانستان انکشافي اهداف تر لاسه شي.

د دې نص��اب له ټولو لیکوالانو، مولفینو، ژباړونکو، س��موونکو او تدقیق کوونکو څخه د امتنان تر څنګ، په دې 

بهی��ر ک��ې د ټولو کورنیو او بهرنیو همکارانو له مؤثرې ونډې او مرس��تو څخه د زړه له کومې مننه کوم. له درنو او 

پی��اوړو اس��تادانو څخه رجامندانه هیله کوم چې د دې نص��اب په ګټور تدریس او فعاله تدریب سره دې د زړه په 

ټول خلوص، صمیمي هڅو او وجداني پیکار خپل ملي او اسلامي نقش ادا کړي.

د نېکمرغه، مرفه، پرمختللي او ویاړمن افغانستان په هیله

فاروق وردګ

د افغانستان د اسلامي جمهوریت د پوهنې وزیر



لړلیک

مخڅپرکي                   سرلیکونه

۱لومړی            د تهيه او تداركاتو اساسات

۱۱دویم            د تهيه او تداركاتو شكلونه او طریقې

۲۱درېیم             د داوطلبۍ مرحلې

۳۷څلورم            تړون

۴۵پنځم            په تهيه او تداركاتو كې فساد او اخلاقیات

۵۱سرچینې او اخځلیکونه



أ

سريزه

تهیه او تدارکات د دولتي او خصوصي ادارو د مهمو، مرس��تندویه او د اهمیت وړ څانګو له ډلې څخه 
شمېرل کیږي  یعنې هر تشبث د یو سوداګر له فعالیت څخه نیولې تر څو ملیتي کمپنیو او عامه ادارو پورې 
خپله ډېره بودیجه د جنس��ونو ، خدماتو او س��اختماني چارو لپاره د تهیه او تدارکاتو له لارې مصرفوي چې د 
دغې پروسې اغیزتمنتیا پرګټې مستقیمې اغیز ې لري، همدا علت دی چې دغې پروسې ته زیاته پاملرنه شوېده 

او له درې لسیزو راپدیخوا د یو تخصصي مسلک په توګه منل شوېده.
تهيه او تدارکات د مختلفو علومو له پراخو برخو سره سر وکار لري، چې هره څانګه یې د ځانګړي تخصص 

سره اړیکه لري.
دا چې د ادارې او حساب دارۍ انستیتوت د تخنیکي او مسلکي کدرونو د روزنې مسولیت په غاړه لري 
او تهیه او تدارکات د هرتشبث د مهمو فعالیتونو څخه شمېرل کیږي، بناء د ادارې او حساب دارۍ انسټیټوټ 
د منجمنت څانګې د تدریسي پالیس��ۍ په ترلاس��ه کولو سره اړینه وبلله تر څو د محصلینو لپاره  د تهیه او 

تدارکاتو د تدریس اساسات برابر کړي.
دغه کتاب پنځه فصلونه لري او د هر فصل په پای کې د لوستونکو د لا زیاتې پوهې په موخه پوښتنې 

ترتیب شوې دي.
په لومړي فصل کې د تهیه او تدارکاتو اساس��ات او تعریف او همداراز د مالکیت د تمام ش��وي قیمت د 
طرز او تفکر علتونه، د تهیه او تدارکاتو هدفونه، د تهیه او تدارکاتو اس��اسي پوښ��تنې، په اوسني حالت کې د 

تهیه او تدارکاتو فرق، عنعنوي تهیه اوتدارکات او اصطلاحات.
په دویم فصل کې د تدارکاتو شیوې، پرانستې، محدوده او  مرحله یي داوطلبي او نور مطالب دي.

په درېیم فصل کې د تدارکاتو مرحلې، د اړتیاوو ثابتول، د تمویل د منابع سره د مش��خصاتو تهیه کول، د 
شیوې ټاکل، د آفرونو د وړاندې کولو اعلان، د تړون اعطا کول، پرداخت او تحویلي.

په څلورم فصل کې تړون، د تړون قس��مونه، یوځایي پیسې، څلور اړخیزه تړون، د في قیمت واحد تړون، 
د وخ��ت ت��ړون، د فیصدۍ تړون، د ترن کي تړون، د مطلوب قیم��ت تړون، د ډیزاین تړون، د تهیه او نصب 

تړون بیانیږي.
په پنځم فصل کې په تهیه او تدارکاتو کې اخلاقیت او فساد ، فساد او شفافیت، د اغیزمنو تهیه او تدارکاتو 

اساسي قاعدې، د تحفو قبلول او په تهیه او تدارکاتو کې د فساد پروړاندې لازم اقدامات ترسره کول. 
په پای کې د دې کتاب د تصحیح او بش��پړولو لپاره د درنو محصلینو مرس��ته او همکاري اړینه ده ترڅو 

وکولای شو چې په راتلونکي کې په دغه کتاب کې شته نیمګړتیاوې له منځه یوسو.
او هم��داراز ل��ه ټولو هغ��و د نظرخاوندانو، همکارانو او  پوهانو څخه چې زم��ا سره یې د دې کتاب په 
چاپولو کې مرسته کړې د زړه له کومې مننه کوم او د خدای له دربار څخه دوی ته د سر لوړۍ او بریالیتوب 

هیله کوم. 

په درناوي 

سردار محمد عدم



ب  

د کتاب ټولیزه موخه: 

د تهیه او تدارکاتو اساسات، شکلونه او طریقې، د داوطلبۍ مرحلې، په تهیه 

او تدارکاتو کې فساد او اخلاق پېژندنه.



۱

لومړى څپرکي  

د تهيه او تداركاتو اساسات

ټولیزه موخه:

د تهیه او تدارکاتو په اهمیت، اساسي اجزاوو او مفکوري توپیرونو پوهېدنه.

د زده کړې موخې: محصلين بايد د دې څپرکي په پاى كې په لاندې فكتورونو پوه شي:

د تهيه او تداركاتو په اهميت و پوهيږي.	 

د تهيه او تداركاتو تعريف او د هغې څخه تشكيل شوي اجزاء وپیژني.	 

د مقايسې هدف، مالكيت قيمت او د خريد قيمت سره توپير كړي.	 

د دوديزه او نني عصر د تهيه او تداركاتو د كړنو ترمنځ تفاوت وپیژني.	 

په يوويشتمه پېړۍ كې تهيه او تداركات په بشپړ ډول روښانه شول او په اداره كې يې د يوې 

مهمې څانګې په توګه رول ولوباوه، ځكه اغيزمن تهيه او تداركات په ادارو كې ډېره اغيزه لري او 

همداراز اخيس��تونكي او پلورونكي د وروستي)نهائي( مصرف کوونکي په حیث د رضایت او خوښۍ 

لور ته راولي.

تهيه او تداركات د يوې ادارې د فعاليت پراخه برخه په پام كې نيسي چې د عادې اړتياوو لكه 

قرطاسيې څخه د انجينرۍ او خدماتو د پيچلو پروژو پورې پلي كوي.

تهيه او تداركات د اقتصاد د نورو علومو او مس��لكونو سره اړيكې لرې ترڅو د لاس كې د شته 

منابعو څخه په اغيزمنه توګه ګټه واخلي.



  ۲

مايكل پورتر په كال ۱۹۸۵م كې په دې باور وه چې تهيه او تداركات د يوې ادارې پرله پس��ې 

ارزښ��تونه رامنځته كوي. كه ټول فعاليتونه په ګټوره توګه سرته ورس��يږي، لاسته راغلى ارزښت بايد 

له ترسره شوي لګښت څخه ډېر وي. 

د تهيه او تداركاتو موخې

تهيه او تداركات د يوې ځانګړې دندې په توګه د ادراې له نورو څانګو سره مرسته كوي ترڅو 

د ادارې هدفونه په اغيزمنه او ګټوره توګه لاسته راشي. 

په اوسني حالت كې لاندې ټكي د تهيه او تداركاتو اساسي اهداف شمېرل كيږي.

د ادارو د موخو د ترلاسه كولو زمينه برابرول.

د ارتباطات��و تامينول او له ادارو سره مرس��ته كول ځك��ه تهيه او تداركات د ادارې د ځانګړو  −

خدمتونو په توګه په ټوله اداره كې په كاراچول كيږي.

د دندې سرته رسول په هغه صورت کې چې د ارزښت د رامنځته كولو او نواورۍ سبب وګرځي. −

د يوې لويې لوژستيكي دندې د سرته رسولو په توګه د اجراأتو سرته رسول، د ماركيت پيژندل  −

او له ماركيت څخه د ګټې ترلاسه كول.

د تهيه او تداركاتو تعريف 

د تهيه او تداركاتو په اړه بېلابېل تعريفونه شتون لري چې دلته يې دوه تعريفونه وړاندې كوو:

د افغانستان د جمهوري اسلامي دولت د تهيه او تداركاتو د قانون د درېيمې مادې په لومړي  −

بند كې تهيه او تداركات داسې تعريفوي:

)تهيه او تداركات، جنسونه، خدمات او ساختماني امور دي چې د ادارې لخوا په پرچون او يا د 

قرار داد په شكل د يوڅه په مقابل كې لاسته راوړل كيږي.

پ��ه ټولي��ز ډول تهيه او تداركات عبارت دي له فرمايش وركولو، د اجناس��و د لاس��ته راوړلو او 

همداراز د خدماتو او س��اختماني امورو په مناس��ب كميت او كيفيت، په  مناس��ب ځاى، مناس��ب 

وخت او په مناسب قيمت د حکومتونو، شرکتونو او اشخاصو د مستقیمې ګټې او منفعت د ترلاسه 

کولو څخه. په پورتني تعريف كې د كميت او كيفيت، د مناسب كميت، د مناسب محل، د مناسب 

وخت او د مناسب قيمت اصطلاحات لاندې معنى ګانې لري. 



۳

مناسب كيفيت  

په تهيه او  تداركاتو كې مناس��ب كيفيت مختلفې معنا وې لري لكه ، مناس��ب ، ښايسته ، عالي 

، ډېر ښ��ه  اوداسې نورې ،همدارنګه د كيفيت په اړه بيلابيل تعريفونه راغلي چې غوره او عمومي 

يې د )د اړتیاوو سره برابر( دي.

د تهيه او تداركاتو په تعريف كې كيفيت د نورو ځانګړتياوو په لرلو له دې امله مهم دي چې 

كله مناس��ب كيفيت نه وي اغيرمن فعاليتونه نه رامنځته كيږي .او موثر كيفيت ته د لاس رسى په 

موخه بايد لاندې ټكو ته پام  وشي.

د محصول مطلوبيت يعنې  هغه ځه چې اخيستونكى په خپله خوښه اخلي مثال د تلويزيون  −

اخيستل چې څرنګه غږ او تصوير ولري.

په يوه معين وخت كې د ښه فعاليت امكانات، لکه د يو څه ترميمول په يوه معين وخت كې. −

د كمپنۍ س��تندرد ته ورته درجو جوړول، ملي س��تندردونه، نړيوال س��تندردونه، س��تندرد  −

جوړونه د كيفيت د تضمين په اړه ستونزې كموي او اقتصادي ګټې ډېر وي.

نورې ځانګړتياوې لكه، ش��كل، درجه، د اعلانونو له لارې د خلكو د خبرولو درجه، د كمپنۍ  −

شهرت او نور.

کمیت )مناسبه اندازه( 

د اخيس��تونكي او پلورون��كي ل��ه نظره مناس��به ان��دازه )فرماي��ش وركوون��كي او فرمايش 

اخيس��تونكي( فرق لري.

د اخستونكي له نظره په مناسبه اندازه كې كموالى د وخت د ضایح کیدو او د مصارفو د زياتيدو 

لامل ګرځي نو د همدې لامل له مخې بايد په مناسب كميت كې لاندې ټكي په پام كې ونيسو.

د ګټې اخيس��تنې اړخ ته په كتو سره د جنس��ونو د اخيستلو ځانګړتياوي، لكه په كم قيمت  −

كوچنۍ پرزه جات ، د قيمت له پلوه عادې او لوى جنسونه ، چې د لوړو قيمونو د  جنسونو ځخه 

بايد يوڅه اندازه زيرمه شي .

د فرمايش اقتصادي اندازه. −

د ذخيرې لپاره د ګدام مصارف. −

د ګدام د ضايعاتو مصارف. −

د جنس��ونو څخه د ګتی اخیس��تنی د تلېټې د تیرېدو او د هغوی له موده د لوېدو مصارف  −

په ګرام دارۍ پورې ټرلی ټول مصارف.

مناسب ځاى 
په عمومي ډول په  تهيه او تداركاتو كې مناس��ب ځاى د اهميت وړ نه دى او يواځې په لمس  

كيدونكو محصولاتو كې كارول كيږي.

مناسب وخت 
په مناسب وخت تحویلول او تسلیمول په تهيه او تداركاتو كې د مهمو اوغوره اهدافو له ډلې 

ش��مېرل كيږي ځكه په وخت نه تس��لیمول په توليد كې د ځنډ لامل ګرځي او د پروژې د بشپړيدو 

وخت له تأخیر )ځنډه( سره مخامخ کوی.

په دې اساس لازمه ده ترڅو تهيه كوونكي په دې وپوهيږي چې څه وخت اجناس تسليم كړي ، 

ځكه نا مناسب وخت د پيسو په انتقال كې خرابي رامنځته كوي چې په دې صورت كې د پلورونكي 

ګټه له منځه وړي او له بلې خوا د اكمالوونكي د جريمې س��بب ګرځي ځكه په مناس��ب وخت كې 

یې نه دي تكميل كړي.

فرمايش وركوونكي يا اخيس��تونكي بايد د مناس��ب وخت له پلوه د خپلو تيرو تجربو ځخه څه ياد 

كړي چې د اړتياوو له مخې مناسب وخت څومره اهميت لري ترڅو د هغه پربنسټ تصميم ونيسي.

مناسبه بیه
پ��ه عمومي ډول د قيمت اصطلاح د خرڅېدو د بیې په معنى يا د هغې بیې په معنى ده چې 

يو جنس اخيستونكي ته ورباندې تماميږي .

نو په لومړي قدم كې بايد د اخيستلو په بیه او په تمام شوي قيمت وپوهيږو. 

اخيستونكي بايد د اخيستلو قيمت ته پام وكړي، په ځينو وختونوكې اړتيا وي  ترڅو ټول اجناس 

چې د مصرف لپاره ځانګړي کېږي سنجش او بیا تصمیم ېرې ونیول شي.

د اخيس��تونكو لپاره مناسب قيمت هغه قيمت دى چې د ارزونې وروسته يې د اخيستلو لپاره 

تصميم ونيسي ، نه هغه قيمت چې خرڅوونكي يې د پلورلو نه وړاندې مشخص كوي.

د تهيه او تداركاتو اساسي پوښتنې 

څيړونكي او كارپوهان به د تهيه او تداركاتو په عملي ډګر کې د وړاندې كولو په وخت كې له لاندې 

پوښتنو سره مخامخ کېږي چې هره يوه يې كولاى شي د  ادارو د تهيه او تداركاتو په پاليسۍ اغيزه وكړي.

په عمومي ډول لاندې پنځه پوښتنې د اساسې پوښتنو په توګه پيژندل شوي چې عبارت دې له :

۱- د کومو منابعو د ساتنې لپاره بايد زیاتې هڅې وشي؟

۲- په حقيقي توګه د ادارې اساسې هدف څه دى؟

۳- منابع څرنګه او د چا لخوا چمتو كيږي؟

۴-  كوم عاملونه د ګواښمنو عاملونو په توګه پيژندل كيږي؟

۵ – د تهيه او تداركاتو لپاره مناسبه او سمه لاره كومه ده؟

د مس��ئولو ادارو لخوا د قانع او منل ش��ويو پوښ��تنو وړاندې كول ډېر مهم دي ځكه د تهيه او 

تداركاتو د برياليتوب او ناكامۍ په يادو پوښتنو پورې اړه لري .

د تهيه او تداركاتو د روڼتيا لپاره پوښ��تنو ته په قاطع ډول ځواب ويل په ټولو دولتي، ش��خصي 

، ملكي ، پوځي او مرس��تندويه ادارو كې يوش��ان وي ځكه د منابعو په ساتنه كې  د ادارو د بريا نه 

ترلاسه كول، غلط تشخيص او ذكر شوي پوښتنو ته په ټيټه سرګه كتل دي .

د اخیستلو د قيمت پرخلاف د مالكيت )اکتساب( د قيمت د طرز او تفكر علتونه

تردې دمه ګڼ ش��مير كس��انو ډېر ځل��ه د تهيه او تداركاتو د اهميت پ��ه اړه بيلابيلې مفكورې 

ترسره او تعقيب كړي او علاقه لري چې د امكان تركچې پورې په كمرين نرخ خريداري وكړي او يا 

داچ��ې كمري��ن قيمت وركړي، البته د دغه ډول افراد و دلیلونه په دې متكي دي چې په كم قيمت 

غوره ارزښ��ت ترلاس��ه كړي، حال داچې دغه ډول نظرياتو د كلونو په تيريدو سره بدلون موندلى او 

د تهي��ه او تداركاتو متخصصان په دې عقيده دي چې په لاندې كمرينو قيمتونو د مالكيت قيمت 

ترلاسه كړي.

تهيه اوتداركات يو څومرحله ييز پلان دى چې هره مرحله يې مصارف لري يعنې هره مرحله  −

يې مصارفو ته ضرورت لری.

قيمت په يواځې ډول د ارزښت د اندازه كولو كمزرې وسيله ده. −

په تهيه او تداركاتو د ارزښت رامنځته كول مهم او اساسي رول لري. −

د خرید قیمت هغه و مالکیت تمام ش��وی قیمت یا د اکتس��اب قیمت ندی ځکه د اکتساب  −

په  قیمت کې د سته بندۍ، عبارت دی د ترمیماتو مصارف د حفظ و مراقبت او عملیاتی مصارف 

او بې ګټې کېدلو مصارف شامل دی چې لومړی باید سنجش او وروسته له قیمت سره پرتله شی.

د نوي عصر سره د دوديزه )عنعنوي( تهيه او تداركاتو توپیر 

تهيه او تداركاتو لومړيتوبونه او تعهدات د اوس��ني عصر سره زيات تو پیر لري چې څو عمده 

فرقونه يې په لاندې ډول دي:

پ��ه دودیزو تهيه او تداركاتو كې د خري��د قيمت ته لومړيتوبونه وركول كيږي حال داچې د  −

نوي عصر په تداركاتو كې د مالكيت  تمام شوي قيمت ته لومړيتوب وركول كيږي.

په تهيه او تداركاتو كې د اخيس��تونكي او پلورونكي ترمنځ اړيكې د رقابت پربنس��ټ ولاړې  −

دي خو د نوي عصر په تهيه او تداركاتو كې د مرستې او  همكارۍ پربنسټ اړيكې شتون لري .

په عنعنوي تهيه او تداركاتو كې د وروستي عرضه كوونكي سره د اخيستونكي اړيكې ټينګيږي  −

خو د نوي عصر په تهيه او تداركاتو كې دغه اړيكې د لومړي عرضه كوونكي سره ټينګيږي .

په عنعنوي تهيه او تداركاتو كې جنسونه بايد د مشخصاتو مطابق تهيه او وړاندې شي خو د  −

نوي عصر په تهيه او تداركاتو كې د جنسونو كاري خاصيتونوته لومړيتوب وركول كيږي.

په عنعنوي تهيه او تداركاتوكې كيفيت د اخيستونكي له لوري کنرولېږی خو د نوي عصر په  −

تهيه او تداركاتو كې اخسيتونكي له تهيه كوونكي د جنس د كيفيت د بيمې غوښتونكى وي.

په عنعوي تهيه  او تداركاتو كې اخيس��تونكى د توليد جريان له نږدې ګوري خو د نوي عصر  −

په تهيه او تداركاتوكې په مشرك ډول په توليد كې د خرابيدو د پيښې مخه نيول كيږي.

اصطلاحات

 د ورکړې آمر 

آم��ر هغ��ه څوك دى چې د تهي��ه او تداركاتو د قانون په چوكاټ كې  د جنس��ونو، خدماتو او 

ساختماني امورو د تهيه او تداركاتو د تړون د منظورۍ او يا د تعديل صلاحيت ولري.

داوطلب

داوطلب حقيقي يا حكمې ش��خص ته ويل كيږي چ��ې د شرط پاڼې د موادو  مطابق پخپله يا 

خپله قانوني اس��تازى د آفر د وړاندې كولو په موخه د تهيه او تداركاتو د قانون په چوكاټ  كې د 

تداركاتو په مرحلو كې ګډون وكړي. 

آفر 

آفر هغه س��ند ته ويل كيږي چې د تړون د لاسليك په موخه د دعوت يا مطالبې په مقابل كې 

د جنسونو، خدماتو او ساختماني امورو د تهيه او تداركاتو لپاره د داوطلب لخواوړاندې كيږي، چې 

په هغې کې ش��مېر، اندازه، مش��خصات، د یوه واحد قیمت، مجموع��ي قیمت او نور ټول شرایط 

توضیح کېږي.

شرط پاڼه 
شرط پاڼه هغه س��ند ته ويل كيږي چې په هغه كې د جنس��ونو، خدماتو او س��اختماني امورو 

كميت، كيفيت او د جنس��ونوځانګړتياوې او همداراز د آفر شرطونه او د وړاندې كولو طريقه يې، 

له تهيه او تداركاتو وړاندې توضيح شي. 

د پرچون نرخ غوښتنه 
هغه سند ته ويل كيږي چې په تهيه او تداركاتو كې د جنسونو، خدماتو او ساختماني امورو  د 

پرچون نرخ غوښتلو لپاره وړاندې شي.

 داوطلبي
هغ��ه لاره ده چې داوطلب د هغې پراس��اس د شرط پاڼ��ې د ځانګړتياوو په پام كې نيولو سره 

خپل آفر د پام وړ تهيه او تداركاتو لپاره اړونده ادارې ته وسپاري.

مقيده داوطلبي 
هغې لارې ته ويل كيږي چې په هغه كې محدود داوطلبان چې له درې كسانو كم نه وي ، د 

داوطلبي لپاره وبلل شي.

د واحدې منبع تداركات 
هغې طريقې ته ويل كيږي چې د هغې په واسطه د جنسونو، خدماتو او ساختماني امورو تهيه 

او تداركات له داوطلبۍ پرته په مستقيم ډول ترسره شي.

د تداركاتو تړون 
هغه ليكلى هوكړه ليك ته ويل كيږي چې د جنس��ونو، خدماتو او س��اختماني امورو د تهيه او 

تداركاتو په اړه د بريالي داوطلب او ادارې ترمنڅ لاسليك كيږي.

د تداركاتو مرحلې 
هغو فعاليتونو ته ويل كيږي چې د جنس��ونو، خدماتو او س��اختماني امورو د تهيه او تداركاتو 
په خاطر د آمر له تصميم وروسته د تړون او شرط پاڼې د اصولو په پام كې نيولو پاى ته ورسږي.

د مشورتي خدماتو د وړانديز غوښتنه 
هغه سند ته ويل كيږي چې د وړانديز شرطونه او لارې چارې په كې روښانه وي او د مشورتي 

خدماتو لپاره ورڅخه ګټه واخيستل شي.

د تړون لاسليك كوونكى )قراردادی(

هغه بريالي كس ته ويل كيږي چې د اجناسو، خدماتو او ساختماني چارو د تهيه اوتداركاتو لپاره 

د تداركاتي ادارې سره تړون لاسليك كړي.

ځواب ويونكى آفر 

هغ��ه وړانديز دى چې د داوطلب لخوا د جنس��ونو ، خدماتو او د س��اختماني چارو د تهيه او 

تداركاتو  لپاره د شرط پاڼې داصولو مطابق وړاندې كيږي.

تأمينات 

د غ��ير منقول��و اموالو  جنسي ، نقدي يا م��الي اړخ او يا هغه  بانكي تضمين ته ويل كيږي چې د 

داوطلب يا د قرار دادي لخوا د ضمانت په ډول اېښودل كيږي.

داوطلبي 

په تداركاتي غونډو كې د اشخاصو ګډون دى چې د تهيه او تداركاتو په قانون كې درج شوى دى.

د تداركاتو پلاوي 

د رييس��انو او د ادارې له ټولو مس��ؤلینو ځخه جوړ شوي وي چې د تداركاتو د امورو د تنظيم 

كولو او مخكې بيولو لپاره د آمر لخوا موظف كيږي.

د پيرودلو پلاوى 

د ادارې د كاركوونكو څخه جوړشوى وي چې د تداركاتو ځانګړتياوو ته په كتوسره د آمر لخوا 

موظف شوى وي. 

د آفر د ارزونې پلاوي 

له هغو كاركوونكو څخه جوړ شوى وي چې د وړاندې شوو آفرونو لپاره د آمر لخوا موظف شي.

جنسونه 

مختلف الډوله مصرفي او غيرمصرفي اموالو ته ويل كيږي.

مشورتي خدمات 

هغه فعاليتونه دي چې ذهني او مشورتي  ماهيت لري 

ساختماني چارې

د يو كور له سره رغول ، تخريب ، ترميم ، د ساحې چمتو كول ، ژورول ، نصب مونتاژ، د زينت 

چارې، او همداراز ضمني خدمات لكه برمه وهل ، نقش��ه ويستل، تصوير اخيستل، د زلزلې په اړه 

څيړنې او دې ته ورته نور خدمات دي چې په تړون كې د ننه د درج ش��وو موادو په اس��اس سرته 

رسيږي خو په دې شرط چې د ذكرشوو خدماتو ارزښت د عمارت له قيمت څخه پورته نه وي.

وروسته پاتې آفرونه

له هغو آفرونوڅخه عبارت چې د شرط پاڼې د معين تاريخ او زمان په پاى كې رامنځته شي او 

بې له دې چې پرانستل شي داوطلب ته بیرته ورکول کیږي.

د تړون اسناد

له هغو ټولو اس��نادو څخه عبارت دي چې له تړون څخه ترلاس��ه شوي وي او د هوكړه ليك په 

توګه د  تداركاتو د ادارې او تهيه كوونكي ترمنځ موجود وي 

په دغو اسنادو كې د تړون سند، د دواړو خواوو له لوري لاسليك شوى رسمي سند چې عمومي 

شرطونه په كې وي، د تړون ځانګړي شرطونه، د دندو لايحه، د كميت سند، د وخت او نيټې جدول، 

د نرخ جدول، د تحويل شرطونه، د هرې غونډې دا س��نادو كاپي ګانې، غوښ��تنليكونه، د ټاكل شوو 

كاركوونكو لنډې سوانح او نور اړونده هوكړه ليكونه.

د عامه ګټې وړ اقلام 

له هغو موادو څخه عبارت دي چې په پرله پسې ډول د ډېرو ګټه اخيستونكو له لوري وكارول 

شي او ټاكل ش��وي معيارونه بش��پړ كړي د بېلګې په توګه د قرطاس��يې مواد، د دفر اړونده مواد، 

نقليه وسايط او يا هغه بانكي تضمين دى چې د داوطلب او تړون كوونكي ترمنځ د تضمين په توګه 

پريښودل شي.

د لومړي څپرکي لنډیز

هغه كړكيچونه چې د يونوي تخصصي مس��لك په توګ��ه يې تهيه او تداركات لري په تيرو دریو 

لسيزو كې يې ځانګړى اهميت ترلاسه كړى دی.

پ��ه دغ��ه اهميت كې د پرنس��يپونو مراعت كول، پ��ه اوس مهال كې اقتص��ادي اصول ،نړيوال 

اقتصاد، د جنسونو، خدماتو او ساختماني چارو  د توليد د فعاليت دوام  او نورشامل دي.

له دې کبله چې د ادارو د پولي منابعو ډېر قیمت د تهيه او تداركاتو له لارې په مصرف رسيږي 

، نو په همدې خاطر تهيه او تداركات د ادارو په فعالیت  كې مهم رول لري او له بلې خوا د تهيه 

او تداركاتو له لارې د ادارې  د اقتصادي هدفونو لاس��ته راوړل، د محصولاتو د تمام شوي قيمت له 

لارې ځانګړې موثريت لري.

د  تهيه او تداركاتو له نوو فكرونو څخه ګټه اخيس��تل حتمي او د  منلو وړ دي ځكه تهيه او 

تداركات د باكيفيته او ارزانو منابعو د ترلاس��ه كولو، د كار مواد، ماشين آلات وسايل او كاري قوت، 

او په لږ قيمت د محصولاتو د عرضه او توليدولو له لارې ترلاسه كيږي.

د لومړي څپرکی  پوښتنې

په ادارو كې ورځ تربلې د تهيه او تداركاتو  د اهميت زیاتیدل په څه پورې اړه لري؟ . ۱

په تهيه او تداركاتو كې ولې مناسب او یا ډېركيفيت ، او لږ قيمت د اهميت وړ دى؟. ۲

د اخيستونكي او پلورونكي له نظره د مناسب مقدار تفاوت بيان  كړئ ؟. ۳

د پلورلو د قيمت په پرتله د اكتساب د قيمت د غوره والي دلايل بيان كړئ.. ۴

د اكتسابي قيمت تشكيل شوي جزيات بيان كړئ؟. ۵

دویم څپرکی 

د تهيه او تداركاتو شكلونه او طریقې 

ټولیزه موخه:

د  طريقو د شمېرلو علتونه او په يو تدارکاتي جريان کې د هغو د کارولو د مواردو 

پيژندنه.

د زده کړی موخي : محصلين د دې فصل په پاى كې بايد په لاندې لاملونو وپوهيږي: 

د تهيه او تداركاتو په لړ كې په رقابتې او غیر رقابتي طریقو پوهېدل.	 

د تدارکاتو په جریان کې د س��اختماني امورو، خداماتو، اجناس��و د نرخ اخیس��تلو په طریقه 	 

باید وپوهېږي. 

د افغانس��تان د اسلامي جمهوريت د تهيه او تداركاتو عمومي قانون ته په كتوسره په آزادې 	 

او غير ازادې داوطلبۍ پوهېدل.

د ملي او نړیوالو سرچینو څخه تهیه او تدارکات تشخیص او وپېژندل.	 

د تهيه او تداركاتو طريقې

د جنس��ونو، خدماتو او س��اختماني چارو د تهيه او تداركاتو  تصميم ني��ول د تداركاتو دمهمې 

طريقې څخه شمېرل كيږي چې تصميم نيوونكي هغو ته په كتو سره غواړي چې يو ښه او مناسب 

تهيه كوونكى او پلورونكى چې د تداركاتو اړتياوې يې پوره كړي، ترلاسه كړي.

د اړتياوو په پام كې نيولو سره لكه د پيسو حجم، محرميت، ګټې، پيچلتيا، استعجال او د تهيه 

او تداركاتو د پيرودونكو نور شرايط په عمومي ډول په دوه برخو ويشل شوي دي چې عبارت دي 

له رقابتې شيوې او غيررقابتي شيوې څخه سربېره پردې كه دغه تداركات د كورنيو منابعو يا بهرنيو 

منابعو څخه ترلاسه شوي وي.

د افغانستان د اسلامي جمهوريت د تهيه او تداركاتو په پنځه ويشتمه ماده كې بهرنيو منابعو 

ته د داوطلبۍ شرطونه په لاندې ډول دي:

۱ – په هغه صورت كې چې د ساختماني چارو، جنسونو او خدماتو تهيه او تداركاتو تهيه كول 

د افغانستان د رقابتي قيمت په اساس له درې كسانو څخه كم وي.

۲ – پ��ه هغ��ه صورت كې چې د هيواد پ��ه  د ننه كې د داوطلبۍ پ��ه مرحلوكې ، داوطلب د 

قبليدو وړ ونه پيژندل شي.

الف – د رقابتي  داوطلبۍ شيوه )طریقه(:

د رقابت��ي تهي��ه او تداركاتو اص��لي مقصد د غوره اكمال كوونكي ټ��اكل ، د اغيزمنتيا په پام كې 

نيولو سره غوره   مش��اور او تړون  كوونكى ټاكل ، اقتصاد په پام كې نيول او د پيس��و په مقابل كې 

ارزښت دى .

غوره  اكمال كوونكى هغه څوك دى چې يو تړون په مناسب او د غوره تخنيكي او پولي  امكاناتو 

په پام كې نيولو سره ترسره كړي.

د رقابتي داوطلبۍ ش��يوه په مختلفو شكلونو بيان ش��وې ده او د  تهيه او تداركاتو د قانون د 

پنځه ويشتمې مادې له مخې رقابتي داوطلبي په لاندې نومونو ياده شوې ده .

- آزاده داوطلبي.

- بنده داوطلبي.

- دوه پړاوه لرونكي داوطلبي.

- نرخ ټاكل )نرخ اخیستل(.

آزاده داوطلب��ي: د تداركات��و په دغه روش ك��ې فرمايش وركوونكى يا اخيس��تونكى ټولو علاقه 

لرونك��و داوطلبانو ته په آفر كې د ګډون اجازه ورك��وي او د ټولو لپاره د يوډول آفر وركولو زمينه 

برابروي ترڅو يو زيات شمير داوطلبان د آفر وركولو په لړ كې سهم واخلي او مناسب نرخ ته لاس 

رسى پيداكړي.

د افغانستان د اسلامي جمهوريت د تهيه او تداركاتو د قانون په دوه ويشتمه ماده كې د آزادې 

داوطلبۍ شرطونه په لاندې ډول بيان كړي دي. 

د مشورتي خدماتو د سرته رسولو پرته د جنسونو، خدماتو او ساختماني چارو تهيه اوتداركات  −

له آزادۍ داوطلبۍ له لارې رامنځته كيږي یا دا چې په قانون كې په بل ډول بيان شوي وي.

هركله چې د جنس��ونو، خدماتو او س��اختماني چارو تهيه او تداركات د آزادۍ داوطلبۍ له  −

لارې رامنځت��ه نه شي او امكان ونه لري، دلايل يې په ليكلې بڼه د تداركاتي مراحلو په اس��نادو كې 

درج كيږي.

د ازادې داوطلبۍ شيوه د يوې مرحلې ، او دوه مرحلو په شكل يا د يوې تړل شوي یو پاکټی  −

او دوه پاکټی آفر په ډول تطبيق كيږي چې هريو يې په لاندې ډول بيانيږي . 

يوه مرحله يې يو پاكټي  داوطلبي 

دغه کړنلاره، په داوطلبۍ كې يوه اساسي او عامه کړنلاره شمېرل كيږي او ډېر وخت د جنسونو 

د اخيستلو په وخت كې كارول كيږي.

د داوطلب��ۍ پ��ه دغه ډول كې داوطلب خپ��ل تخنيكي او مالي آفر )وړاندي��ز( په يو پاكټ كې 

وړان��دې ك��وي ، آفرونه په عام مح��ر كې په يو معين ځاى كې په يو مع��ين وخت كې او په يوه 

معينه ورځ چې د  داوطلبۍ اسناد ورسره درج وي ، وړاندې كيږي ، نرخونه په لوړ آواز ويل كيږي 

او وروس��ته آفرونه ارزيابي كيږي او تړونونه په كم نرخ ارزول كيږي او د اړوندې ادارې د لاس��ليك 

ځخه وروسته وركول كيږي.

يوه مرحله يې دوه پاكټې داوطلبي 

يومرحل��ه يي دوه پاكتي داوطلب��ي په ځانګړي ډول د پروژو د تخنیک��ي خریدارۍ لپاره چې 

قيمت يې په لومړۍ مرحله كې د اړتياوو  لپاره نه وي په پام  كې نيول شوى، كارول كيږي.

په دې داوطلبۍ كې مالي او تخنيكي آفرونه په دوه بيلو پاكټونو كې بنديږي يا يو مهر ورباندې 

لګول كيږي، وړاندې كيږي.

البته په دغه ډول داوطلبۍ كې په آفر كې بدلون راوستلوته اجازه نه وركول كيږي او همدارنګه 

د پولي آفر لپاره ضميمه كول هم د منلووړ نه دي.

د دې ش��يوې هدف دادۍ چې د اخيس��تونكي اداره قيمت ته له كتو پرته تخنيكي مس��ايل و 

ارزوي ، آفرون��ه چې د مش��خصاتو  سره پرتله ن��ه وي د يو نافص او غير ځواب ويونكي آفر په توګه 

پيژندل كيږي.

دوه مرحله لرونكي دوه پاكټي  داوطلبي 

دغه ډول داوطلبي په معمولي ډول  هغه وخت كارول كيږي چې د تخينكي آفر امكانات شتون 

ولري د بيلګې په ډول تخنيكي وس��ايل ، د توليدي دس��تګاګانو او ماش��ينونو وس��ايل ، په دې شكل 

په لومړۍ مرحله كې مالي او تخنيكي آفرونه په مهر شوو پاكتونو كې په جدا ډول وړاندې كيږي.

تخنيكي آفرونه په معين وخت او معين ځاى كې د داوطلبۍ له اس��نادو سره وړاندې كيږي. كه 

چيرې د ا خيس��تونكي په مش��خصاتو او اړتياوو كې بدلون رامنځته شي نو په دې وخت كې بدلون 

موندونكى حالت له داوطلبانو سره مطرح كيږي او هغوى ته اجازه وركول كيږي چې تخنيكي آفرونه 

اصلاح كړي د نوو مشخصاتو او ضروریاتو او اړتياوو مطابق نوي آفرونه وړاندې كړي.

البته دا ډول آفرونه د ا دارې د س��تندردونو او مش��خصاتو سره مطابق رامنځته كيږي ترڅو د 

تداركاتي ادارې د اړتياوو تخنيكي حل لاره پيدا كړي.

هغ��ه داوطلبان چې  د نوي تخنيكي آفر په وړاندې كولو كې پاتې راځې، آفرونه يې ناقص دي 

او د صلاحيت لرونكي مقام لخوا رد او نه منل كيږي. 

اصلي او يا تعديلي آفرونه په معين ځاى، معينه ورځ، معين وخت او په عام محر كې وړاندې 

كيږي او له ارزونې او د صلاحيت لرونكي مقام له منلو  وروسته د چاچې ترټولو ټیټ نرخ وړاندې 

کړیدی تړون  لاسليك كيږي.

دوه مرحله يي داوطلبي

دوه مرحله يې داوطلبي د لويو او پيچلو څو اړخيزو پروژو لپاره كارول كيږي.

په دې شكل داوطلبانو كې په لومړۍ مرحله كې يواځې تخنيكي آفرونه وړاندې كيږي تخنكي آفرونه 

د داوطلبۍ د مندرجو اسنادو مطابق په معين ځاى ، معين وخت ، او په معينه ورڅ وړاندې كيږي.

د آفرونو د ارزونې په وخت كې، نواقص، نیمګړتیاوې او د نورو بدلونونو په اړه له داوطلبانوسره 

خبرې كيږي او د دوى نظريات بايد په دقت د غور او څيړنې لاندې ونیول شی.

وروسته له هغه چې ارزيابي شوي آفرونه د صلاحيت لرونكي مدير د تاييد وړ وګرځي، په دويمه 

مرحله كې د داوطلبانو څخه غوښ��تل كيږي ترڅو خپل  مالي آفرونه د  نوو توافق ش��وو مشخصاتو 

مطابق وړاندې كړي.

د افغانس��تان د جمهوري اس��لامي دولت د تهيه او تداركاتو په اته دېرشمه ماده دويم بند كې 

د داوطلبۍ دويمه مرحله داسې بيانوي.

 په هغه صورت كې چې د تداركاتو اداره د جنسونو، خدماتو او ساختماني چارو د تداركاتو د ۱. 

اړتياوو د له منڅه وړلو په اړه دلايل او توضيحات وړاندې نه كړي او په دې اړه د خپلو اړتياوو د له 

منځه وړلو په باره كې د وړانديز غوښتونكي شي، نو په دې حالت كې د تداركاتو اداره داوطلبانوته 

د  تداركاتو د قانون د څلورويشتمې مادې د دويمې فقرې په چوكاټ كې مشوره وركوي.

پ��ه هغه ص��ورت كې چې ت��داركات، د تحقيقاتي مطالعات��و او د مطالعاتو د ازمايښ��ت او . ۲

پرمخت��ګ پورې اړه ولري، خو داچې ارزښ��ت لرونكي تجارتي ت��وكي او د تحقيقاتو د مصارفو د پوره 

كولو لپاره په كافي كميت توليد شي.

د دوه مرحله یي داوطلبۍ په لومړۍ مرحله كې د تخنيكي مشخصاتو اړوند آفرونه، كيفيت او . ۳

د جنسونو، خدماتو او ساختماني چارو  نورې ځانګړتياوې او همداراز  د داوطلبانو تخنيكي او مسلكي 

اهليت هم په شرط پاڼه كې درج كيږي خو يواځې د آفر قيمت له دې مستثنى دى.

د تداركاتو اداره كولاى شي تخنيكي شرطونه يا په شرط پاڼه كې درج ش��وى تړون په لومړۍ  . ۴

مرحله كې پاى ته ورسوي.

 د داو طلبۍ په جریان پورې تړلي احکام د داوطلبۍ په دوهمه مرحله کې هم د پلي کېدو وړدي.۵. 

محدوده يا مقيده داوطلبي 

د داوطلب��ۍ دغه ش��يوه چې د محدودې داوطلبۍ په ن��وم ياديږي ، اعلان نه لري او  عمومي 

خلكو ته نه رسيږي.

د  داوطلبۍ اساسي هدف د عرضه كوونكو تثبيث يا د دتړون د اجرا كولو  تخنيكي او مالي غوره 

اومناس��به وړتيا ده او له بلې خوا د آفرونو د زياتيدو د مخنيوي لپاره لازم ګام بلل كيږي په داس��ې 

حال كې چې ارزيابي وړاندې سرته رس��يدلې وي اوياداچې  د تړون قيمت كمې پيس��ې وي، د ګټې 

اخيستنې وړ ګرځي.

د افغانس��تان د اس��لامي جمهوريت د تهيه او تداركاتو د قانون په ۲۳ ماده كې د محدودې يا 

مقيدې داوطلبۍ لپاره لاندې شرطونه بيان كړي.

 په هغه صورت كې چې اداره دامعلومه كړي د جنسونو، خدماتو او ساختماني چارو تهيه او ۱. 

تداركات يواځې د محدودو داوطلبانو لخوا ترتيب شوي وي.

 په هغه صورت كې چې د زياتو افرونو له بررسي څخه وروسته اداره تشخيص كړي  چې په ۲. 

كمو مصارفو بشپړ وخت د تداركاتو له قيمت  سره تناسب ونه لري.

نرخ اخیستنه 

د نرخونو د مقايسې پر اساس د پلورلو په دغه لړۍ كې  د اكمال كوونكو لخوا د تداركاتو لپاره 

كمې پيسې وركول كيږي.

د نرخونو په غوښ��تنه كې بايد د ضرورتونو لپاره بش��پړه تشريح او همداراز د انتقال وخت او 

ځاى وي.

د نرخونو دغه لړۍ هم كولاى شئ د تلكس يا ليكلو له لارې هم وړاندې كړئ .

پ��ه كورني��و پیرودنوكې چې دغه لړۍ د پرچون پيرودنې په نوم هم ياديږي د جګرې د پاڼو  په 

اس��اس رامنڅته كيږي او ددغه روش په اس��اس د پلورلو هيت پلورونكي ته ورځي او د استعلام په 

واسطه نرخونه غواړي .

د افغانستان د اسلامي جمهوريت د تهيه او تداركاتو د قانون په ۲۱ ماده كې نرخونه په تفصيل 

سره په لاندې ډول بيان شوي دي.

د نرخونو غوښ��تنه هغه وخت وړاندې كيږي چې تخميني قيمت يې د تداركاتو د قانون د . ۱

۹۱ مادې له لومړۍ فقرې له اتم جز څخه له اعظمي قيمت څخه تيرى ونه كړي .

a . معياري تجارتي جنس��ونه چې په آس��انۍ سره د لاسته راوړلو وړ وي او د تداركاتو د ادارې

د مشخصاتو مطابق توليد شوي نه وي.

b ..د خدماتو تداركات

c .ساختماني امور

د نرخون��و پ��ه ورکړه كې كميت، كيفيت، شرطونه، د اخيس��تو وختونه، د نرخونو د وړاندې . ۴

كولو وخت او د داوطلبانو لپاره نور ايجابات په يو ډول درج كيږي.

د نرخ ورکړه حداقل درېیو داوطلبانو ته چې د شرايطو سره برابر وي ليږل كيږي.. ۵

په هغه صورت كې چې د جنسونو، خدماتو او ساختماني چارو تهيه اوتداركات په افغانستان . 6

كې حد اقل له درېو منابعو څخه په مناس��ب قيمت ترلاس��ه كيداى شي ، د نرخ ورکړه د هيواد په 

دننه كې كيږي.

 داوطل��ب ك��ولاى شي  چې يو واحد نرخ په ليكلې بڼه په يوه معين وخت كې وړاندې كړي، ۷. 

دغه نرخ د بدلون او مذاكرې وړ نه دى او په دې صورت كې د داوطلب د تصديق، ثبت او راجسر  

شوو تجارتي اسنادو كاپي هم ورسره ضميمه كيږي.

هغ��ه داوطلب چې ترټولو ښ��كته نرخ وړاندې كړي او همداراز د ت��داركاتي ادارې شرطونه . ۸

دغوښتنې د مندرجاتو مطابق وړاندې كړي د ګټونكي په توګه ټاكل كيږي.

پ��ه ليكلې بڼه د ګټونكي داوطلب لخوا  د نرخونو د ورکړې منل د اړونده تړون حيثيت لري . ۹

او نوي تړون ته اړتيا نشته.

له رقابت پرته د داوطلبۍ طریقه

د غيررقابتي تداركاتو  طریقه معمولا د پلورونكي او اخيس��تونكي د مس��تقيمو مذاكراتو له امله 

رامنځته كيږي او له دې طریقې ځخه په لاندې حالاتو كې ګټه اخيستل كيږي :

په كم ا رزښت پیرودنې. −

هغه وخت چې د اخيستونكي او پلورونكي اړيكې ډېرې نږدې وي . −

هغه وخت چې د رقابتي جريان دمراحلو طى كول له امكانه لرې خبره وي . −

د ځانګړو ملحوظاتو په پام كې نيولو سره بايد اخيس��تونكى د داوطلبۍ د جريان د رامنځته  −

كولو څخه ډډه وكړي.

د افغانس��تان د اس��لامي جمهوريت د تهيه او تداركاتو د قانون په ۲۴ ماده كې د واحدې منبع 

په لاندې ډول په صراحت بيان شوې.

د واحدې منبع څخه تداركات يواځې په لاندې حالاتو كې جواز لري .. ۱

a . د تداركات��و د هيئت د كتبي او موجه تصميم په اس��اس يواځې د دې لپاره چې يواځې يو

تړون لاسليك كوونكى كولاى شي چې په يو معين وخت كې تداركات چمتو كړي.

b . په داسې حال كې چې تړون لاسليك كوونكى د قانون د حكمونو مطابق د جنسونو ، خدماتو

او ساختماني چارو د تهيه او تداركاتو په اړه انحصاري حقونه ولري او مناسب بديل ونه لري.

c . د جنسونو، خدماتو او ساختماني چارو د تهيه او تداركاتو په اړه عاجل ضرورت شتون ولري

چ��ې د هغ��ه د ځنډ په صورت كې صحيح والى ، عامه مصؤنيت او روغه جوړه له جدي ګواښ سره 

مخ وي او د داوطلبۍ مرحلو د سرته رسولو لپاره لازم وخت نه وي او غير عملي وي.

 تداركات له واحدې منبع څخه د تداركاتو د اس��اسي تړون له امله منځته راځي، اداره اړده ۲. 

چې د تداركاتو د سرته رسولو لپاره له واحدې منبع څخه ، كميت، كيفيت، شرطونه اونورې اړتياوې 

په ليكلې بڼه ترتيب او د اړونده  د کړنلارې مطابق په خپلواك ډول له داوطلب سره شريك كړي.

د تهيه او تداركاتو شكلونه 

تهيه او تداركات له هغو څخه د ګټې اخيستنې هدفونوته په كتوسره په دوه ځانګړو كتګوريو 

ويشل شوي دي چې په لاندې ډول بيانيږي.

ال��ف – په  توليد پورې اړوند مس��تقيم تهيه او تداركات: په دې ډول تداركاتو كې څوش��یان 

ش��امل وي چې د تمام ش��وي كار د محصول يو بخش رامنځته كوي، مثال خام مواد يا د يو محصول  

اجزا يا مختلف تركيبات.

ب – غيرارتب��اط لرونكي يا غير مس��تقيم تهيه او تداركات: دغ��ه ډول تداركات عملياتي منابعو 

پورې اړوند دي او په عادي ډول رامنځته كيږي .

دغه ډول خريداري بيلابيل جنس��ونه ، مختلف خدم��ات په در بر كې نيسي او همداراز د لوړ 

قيمت محصولات هم په كې شامل وي.

د دويم څپرکي لنډیز 

د تهيه او تدراكاتو مختلفې طریقې د تداركاتو د جريان لپاره يو ضروري امر دى ځكه د ادارو 

اړتياوې په يوډول نه وي او د پيسو له اندازې، مشابهت، نوعيت، استعجاليت، محرميت، پيچلتيا ، 

د اهميت له درجې او نورو مشخصاتو له پلوه فرق لري.

لك��ه څرنګه چې پوهي��ږو د تداركاتو مرحلې د مصرف د رامنځته كي��دو لامل ګرڅي نوبناء د 

مناسبې طریقې ټاكل د تداركاتي لړۍ د مصارفو د كميدو لامل ګرځي، همداراز د تهيه كوونكو لخوا 

تداركاتو د ډول ډول اړتياوو له منځه وړل له امكان څخه وتلى كار دى  

د تداراكاتو په جريان كې د مناسبې شيوې ټاكل د اهميت وړ دي ځكه هركله چې  د تداركاتو 

اداره د اخيس��تنې تصميم ونيسي نوپه دې وخت كې بايد پوه شي چې څرنګه په معقول ډول دې 

هدف ته ورسيږي د مثال په توګه ، د اخيستلو لپاره كمې پيسې داوطلبۍ ته وړاندې شي نو په دې 

وخت كې د ادارې فزيكي او انس��اني منابع د تيروتنې خواته درومي او له بلې خوا د كم ارزښ��ت د 

لاس��ته راوړلو  لپاره ډېر وخت اوزيات لګښ��ت كارول كيږي او يا برعكس كه چيرې عاجلې اړتياوې 

پ��ه پ��ام كې ونيول شي چې د ځنډ په صورت كې زي��ان واړوي او زيان يې هم له امكان څخه لرې 

وي اوي��ا پ��ه هغه كچه قيمت تمام شي چې د ګټې په پرتله ي��ې د رقابتي داوطلبۍ جريان ډېر كم 

وي ،نوپه دې وخت كې په كار دى چې د اړتياوو وروس��تیو موخو ته درس��ېدلو لپاره په رسیدوکې 

كوښښ وشي او همداراز مناسبه لاره وټاكل شي. 

د دویم څپرکې پوښتنې

د رقابتي داوطلبۍ اساسي هدف څه دى ؟. ۱

په كوم حالت كې دغيررقابتي داوطلبۍ مرحله موجه ده ؟. ۲

د يوې مرحلې لرونكې دوه پاكټي  داوطلبۍ او او د دوه مرحلو لرونكې دوه پاكټي داوطلبۍ . ۳

ترمنځ څه فرق دى؟

دوه مرحلې لرونكې داوطلبي په كوم ډول داطلبۍ كې كارول كيږي ؟. ۴

مستقيم تهيه او تداركات له غير مستقيمو تهيه او تداركاتو سره څه فرق لري ؟. ۵

د آزادې او محدودې داوطلبۍ ترمنځ څه فرق شتون لري ؟. 6

 د محدودې داوطلبۍ د ګټو په هکله خپل نظر بیان کړی؟۷. 

  درېيم څپرکي

د داوطلبۍ مرحلې

ټولیزه موخه:

په یوه تدارکاتي بهیر کې د داوطلبۍ د مرحلو د رغنده عناصرو په څانګیړنو پوهېدل.

د زده کړې موخې: محصلين بايد د دې څپرکي په پاى كې په لاندې معلوماتو وپوهيږي:

د  بوديجې په پام كې نيولو سره د اړتياوو په  مشخصاتو او څرنګوالي وپوهيږي.	 

د تخنيكي ، مالي ، تجارتي او چاپېريال له پلوه د آفرونو په علتونو او ارزونه.	 

د تړون د وركولو په جريان څرنګوالى.	 

د ورکړي په اصولو پوه شي.	 

د تړون د پرداخت په تنظيمولو وپوهيږي.	 

په تړون كې د زيانونو د اداكولوپه مادې وپوهيږي.	 

د داوطلبۍ مرحلې ټول پيچلي او كړكيچن جريان او همداراز د جنسونو، خدماتو او ساختماني 

چ��ارو ددرك كولو لپ��اره د ټولو اړتياوو تثبيت د تړون د وركولو پورې په در بر كې نيسي، چې هره 

مرحله يې د هغې له لازمو تفصیلاتو سره  په لاندې ډول ترمطالعې نيسي.

د اړتياوو ثابتول . 1

د جنس��ونو، خدماتو او س��اختماني چارو د اړتياوړ تداركاتو د لوم��ړني جريان د تصميم پيل د 

ادارې لخوا نيول كيږي چې د پولي وجوه او د واك لرونكي مرجع د منظورۍ لخوا او د طرح ش��وي 

پلان له مخې رامنځته كيږي.

د تداركات��و د مقررات��و  وړاندې ليكونكي په ۱۳ ماده كې  د اړتياوو په اړه لاندې حكمونه بيان 

كړي دي:

a – هره تداركاتي اړتيا د غوښ��تنې ځخه ګټې اخيس��تنې سره بايد په دوس��يه كې ثبت شي چې 

لاندې مندرجات بايد ولري. 

د ۱۵ ، ۱۷ و ۱۸. مادو پراساس د اړتيا وړ  جنسونو، خدماتو او ساختماني چارو مناسبه توضيح.. ۱

د جنسونو، خدماتو او ساختماني چارو تخميني قيمت.. ۱

د بوديجې شرح كول. . ۲

a . مصرف كوونكى نهاد بايد د جنس��ونو ، خدماتو او س��اختنماني چ��ارو د ترتيب او توضيح په

وخت كې تخنيكي مشوره وغواړي ترڅو د اړتياوو په وخت كې يې ډاډه وي.

b . د جنس��ونو، خدماتو او س��اختماني چارو د تخميني قيمت د ترتيب كولو په وخت كې بايد

مصرف كوونكى ډاډه شي چې تخمين شوى قيمت رښتينى او د مارکیټ د شرایطو مطابق او د نویو 

اقتصادي معلوماتو د حاصلولو پربیا دی یا خیر.

c . د ت��دارکاتي پړاون��و له شروع نه مخکې، د تدارکاتي پړاونو د پیل په خاطر باید تدارکاتي ادارې

ته وسپارل شي.

د مشخصاتو چتموكول . 2

د اړتياوو د تثبيت د مرحلې وروس��ته، د جنس��ونو، خدماتو او س��اختماني چارو د مش��خصاتو 

چمتوك��ول د ادرې لپ��اره اړين دي، دغه مرحله د تداركاتو د جريان د تصميم نيولو لپاره يوه مهمه 

څانګه ده ځكه پلورونكى د پلورلو په وخت كې له پوره مهارت څخه برخمن وي.

ځانګړتیاوې كولاى ش��و د جنسونو، ساختماني چارو او خدماتو د اړتياوو څخه هم تعريف كړو 

او ځانګړتیاوې معنى د اړتياوو په باره كې د تهيه كوونكي سره ارتباط دى يعنې جنس يا تدارك شوى 

خدمت بايد د اخيستونكي اړتياوې پوره كړي.

ځانګړتی��اوې نه يواځې د جنس او د اړتياوړ خدماتو پورې اړه لري بلكه د كيفيت ټول اړخونه 

په پام كې نيسي او همداراز مناس��ب كيفيت، مناس��ب ځاى، مناس��ب وخت او مناسب قيمت هم 

په لړ كۍ نيسي. 

پ��ه ځانګړتی��اوې پوهېدل او چمتو كول په عمومي ډول په تداركاتو كې ډېر اهميت لري نو له 

همدې امله د ځانګړتیاوې په چمتو كولو كې بايد لاندې ټكي په پام كې ونيول شي:

ځانګړتیاوې بايد مبهم او نامعلوم نه وي بلكه روښانه وي. −

ځانګړتیاوې په لنډ او ټوليز ډول چمتو شي. −

ځانګړتیاوې بايد بشپړ وي. −

د تداركاتي جريانونو د مختلفو موادو په ارتباط د مشخصاتو تهيه كول فرق لري چې په لاندې 

ډول بيانيږي.

الف- د  جنسونو ځانګړتیاوې:

د جنس��ونو د مش��خصاتو د تهيه كولو په اړه بيلابيلې لارې ش��تون لري ځكه د  جنسونو ځخه  

د معمولي لارو چارو په وخت كې ګټه اخيستل كيږي او په پيچلې او لانجمنو جنسونو بدليږي.

اخيس��تونكى بايد پوه شي چې كوم ډول ځانګړتیاوې د هغه د اړتياوو پوره كوونكي دي او يا دا 

چې په دې اړه ديو شخص يا یوه ډوله د ماهرو اشخاصو سره مشوره وكړي ، ځكه په ځيني حالاتو 

ك��ې د يو جنس د اړتياوړ ځانګړتیاوې امكان لري چې د څو ډوله ځانګړتیاوې څخه تركيب وي ، د 

مثال په توګه د ډيزاين تخينكي ځانګړتیاوې، د اجناسو تركيبي ځانګړتیاوې.

ځانګړتی��اوې په مختلف��و ډولونو تهيه كيږي د مثال په توګه نوم يا تجارتي نښ��ه، د جنس��ونو 

نمونه، تخينكي ځانګړتیاوې، د ډيزاين ځانګړتیاوې، تركيبي ځانګړتیاوې )د جنس جوړوونكي عناصر( 

و ظيفوي او اجرايوي ځانګړتیاوې او د س��تندردونو څخه ګټه اخيس��تل د يادونې وړ دي چې دغه 

ځانګړتیاوې هريو ګټې او نيمګړتياوې لري.

د تداركاتو د مقرراتو په ۱6 او پنځه لسمه ليكل شوو مادو كې د اړتيا وړ جنسونوته په اړه په 

لاندې ډول وضاحت ورکړل شوى دى.

د جنس��ونو د تهيه كولو لپاره هره تداركاتي غوښ��تنه بايد په بشپړ ډول روښانه، دقيق او له . ۱

شك پرته د اړتياوړ جنسونه ولري او لاندې ټكي له ځان سره ولري.

د بشپړوالي او تحويلۍ جدول. −

د ضرورتونو بشپړه روښانتيا. −

ځانګړتیاوې. −

نقشه ويستل. −

ځانګړتیاوې په مناسب ډول لاندې مندرجات لري:. ۱

د جنسونو منظورول او هدفونه. −

په بشپړ ډول د ضرورتونو بيانول. −

په مناسبه اندازه د عمومي ځانګړتیاوې بيانول. −

د جنسونو د كاراچونې روښانتيا. −

د محصولاتو په ګډون پارامرونه. −

بعدونه ، سمبولونه، ژبه ، عملي او بسته بندي اصطلاحات ، د مارك شرطونه او نښانې. −

د پلټنې او ازمايښت شرطونه. −

د اجرا وړ ټول معيارونه. −

۳- د جنسونو توضيح يا بيانول بايد د رقابت په شكل مطرح شي:. ۱

   د خدماتو ځانګړتیاوې

مختلف خدمات لكه ترانسپورتي ، اعلاناتي ، امنيتي ، بانكي ، ښوونيز ، طرح كوونكي او مشورتي ، 

او نور شتون لري او له ۱۹۹0 كال راپديخوا په كې زياتوالى راغلى بناء دا به ستونزمن کار وي چې د 

دې ټولو خدماتو ځانګړتیاوې پيدا او وټاكو او همداراز د ډېرو قضيو پايلې دا ښيي چې د خدماتو 

سطحه ډېره ټيټه او كمزورۍ ده او د  ډېرو مصارفو درامنځته كېدو لامل ګرځي نو په همدې خاطر 

خدمات لاندې ځانګړتياوې لري.

خدمات نه حس كيږي. −

خدمات يا د فعاليتونو سرته رسول او يا د دخالت دندې لري. −

د جنسونو په څير نه شو كولاى د خدماتو خاوند شو. −

خدمات ذخيره كيداى نه شي. −

د اخيستلو نه مخکې د خدماتو نښې نه شو ليدلاى. −

خدمات د افرادو لخوا چمتو كيږي. −

هغه ستونزې چې د خدماتو د ځانګړتیاوې د چمتو كولو په مخ كې پرتې دي هغه دا دی چې 

ځينې وختونه نه ش��و كولاى يو خدمت تعريف كړو او يا دا چې وګړي بېلابېلې س��ليقې )ذوقونه( 

لري او په مس��اوي او مش��ابه توګه خدمات نه وړاندې كوي او يا داچې امكان لري يو ډيزاين په 

مس��لكي توك��ه طرحه شي خ��و فرمايش كوونكي ته د منل��ووړ نه وي، يعنې د س��ليقوي ملحوظاتو 

پربنسټ هغه څه چې په دې بخش كې د پلي كېدو وړ دي، د خدماتو د سطحې تړون دى.

د خدماتو د س��طحې تړون له هغه تړون څخه عب��ارت دى چې د خدماتو د تدارك كوونكي او 



۲۵

اخيستونكي ترمنځ د خدماتو په تر ټولو ټیټه كچه موافقه وكړي .

د تداركات��و د مقررات��و په ۱۸ م��اده كې د خدماتو د توضيح يا بيانولو پ��ه اړه لاندې حكمونه 

راغلي دي.

۱ –  د خدماتو د ترسره كولو لپاره هره تداركاتي غوښتنه بايد په بشپړ ډول روښانه، دقيقه او له 

ش��ك څخه لري وي او د اړتياوړ خدمات بايد ولري، په دغه توضيح كې بايد د وظايفو هغه لايحه 

وي چې د اړتيا وړ په وخت كې مندرجات هم له ځنه  سره ولري .

د خدماتو هغه هدفونه او مقصدونه چې بايد هغه ته لاس رسى پيداكړو. −

د مشخصو مسوليتونو د دندو لست. −

د تحويل وړ محصولات. −

د هر تكړه كاركوونكي لپاره لازمه كاري تجربه. −

اداره او د راپور وركولو مسوليت او همدراز اداري ترتيبات اود راپور وركولو شرطونه. −

د پلټنې شرطونه. −

زماني جدول.      −

  د ساختماني چارو ځانګړتیاوې 

د تداركاتو دمقرراتو په ۱۷ ماده كې د س��اختماني چارو د مش��خصاتو د بيانولو يا توضيح كولو 

په اړه لاندې تدابير په پام كې نيولي دي.

۱ – د ساختماني چارو لپاره هره تداركاتي غوښتنه بايد په بشپړ ډول توضيح، دقيقه او د اړتياوړ 

س��اختماني چارې له ځان سره ولري چې دغه توضيح د اړتيا په وخت كې لاندې مندرجات هم له 

ځان سره لري.

د ساختماني چارو دساحې توضيح لكه د وسايلو نصبول يا د ډيزاين جوړل.  −

د ساختماني چارو هدفونه او فكر. −

دساختماني چارو تكميلي يا زماني جدول. −

د دندو لست او ځانګړتیاوې مسؤليتونه. −

دنظارتي شرطونو تفصيل، ارتباط نيول او نور اداري ترتيبات. −

د طرح او ډيزاين شرطونه. −

ځانګړتیاوې او معيارونه. −

د كميت بل او يايې معادل. −

د پلټنې د ازمايښتونو شرطونه. −

د تمويل منابع )بوديجه او د بوديجې ځانګړي كول( 

د تداركاتي اړتيا د له منځه وړلولپاره د بوديجې ش��تون اويا د بوديجې ځانګړي كول د تداركاتو 

د لومړنيو مالي مرحلو څخه شمېرل كيږي او بوديجې ته د لاس رسي پرته په راتلونكو مرحلو كې د 

داوطلبۍ لړۍ صحيح نه ده ځكه د بوديجې د شتون په صورت كې هم فرمايش وركوونكى او هم 

فرمايش اخيستونكي د تړون د ترسره كولو په وخت كې ډاډه وي ، اوله دې پرته وروستي لګښتونه 

بې ځايه وي او اخيستونكي په معاملاتو كې خپل باور له لاسه وركوي .

د تداركاتو د مقرراتو په ۱۴ ماده كې د بوديجې د ځانګړي كولو په اړه لاندې مرحلو ته اشاره شوې:

۱- د تداركات��و اداره د تداركاتي مرحل��و له پيل وړاندې د تداركاتو د چمتوكولو لپاره د اړتيا وړ 

مصارفو په پام كې نيولو سره بايد ډاډ ترلاس��ه كړي چې د تداركاتو د قانون د ۱۵ مادې په اس��اس 

كافي بوديجه شتون لري او ځانګړې شوې ده.

د تړون د ټوليز قيمت سربيره د اړتياوو مطابق عمومي مصرفونه لاندې مطلبونه په پام كې نيسي.

- احتمالي لګښ��تونه:  په تړون كې د اس��عارو د راكړې وركړې د هرډول بدلون سره سره په  −

قيمت كې فرق رامنځته كيږي .

نور لګښ��تونه چې د تحوي��لي چارو پورې اړوند وي اوهمداراز ت��داركاتي او بوديجوي اړتياوې 

چې د تداركاتو اداره يې د پرداخت مسوليت ولري لكه كرايه ، بيمه ، په هيواد كې دننه دګمرك د 

حسابونو تحويلي ، راغلي ټكسونه ، پلټنه ، او په خدماتو پورې اړوند هرډول مصرفونه .

د تسهيلاتي امورو پورې اړوند مصرفونه، خدمات يا هغه منابع چې د تداركاتو د ادارې لخوا  −

ترتيبيږي لكه ځاى ، دمشاورينو لپاره دفر او نورې آسانتياوې او يا مرسته كوونكي كاركوونكي.

1 – د تداركاتو دفتر: همدااراز بايدډاډ ترلاس��ه كړو چ��ې  د تداركاتي مرحلو لپاره كافي بوديجه 

په لاس كې لرو.

2 –  هركله چې د تداركاتو اداره د تداركاتي چارو مرحلې د تداركاتو د مقررې د ۱۴مادې  درېيم 

بند ته په كتوسره د بوديجې د ځانګړې  كولو وړاندې پيل كړي، نو په دې حالت كې بايد د خزينو 

د رياست پخوانى هوكړه ليك ترلاسه كړل شي.

۳- هركله چې د تداركاتو اداره د څو كلن تړون د تداركاتي چارو د مرحلو د پرداخت مسؤليت 

په غاړه واخلي لاندې مرحلې بايد په پام كې ونيسي.

د تړون له لاسليك نه وړاندې بايد د ماليې وزارت د  دفر د بوديجې منظوري ترلاسه كړي.

د طریقې ټاكل 

د داوطلبۍ د شيوې ټاكل د داوطلبۍ د نورو مرحلو د  اړتياوو څخه شمېرل کیږي يعنې دا چې 

د وخت له پلوه د داوطلبۍ كومه لاره غوره او مناسبه شیوه ګڼل شویده.

په عمومي ډول آزاده داوطلبۍ په دولتي س��كتور كې مناس��به شيوه ده او همداراز  محدوده 

داوطلبۍ په خصوصي سكتور كې غوره او مناسبه شیوه ګڼل شوېده.

اعلان  

دغه مرحله د اس��نادود داوطلبۍ د ترتيب او همداراز د مش��خصاتو د تهيه كولووروسته ځاى 

ل��ري چ��ې هدف يې په آفر كې د ګډون لپاره د داوطلبانو عام��ه پوهاوى دى ترڅو له دې لارې د 

تداركاتي ادارې د پيسو دمعادل په ارزښت وپوهيږو.

د تهي��ه او تداركات��و د قانون په ۲6 ماده كې اوهمداراز دتداركاتو د مقررې په ۵0  ماده كې د 

اعلان په اړه لاندې اصول بيان شوي دي.

د داوطلب��ۍ د دعوت لپاره اعلان اوهم��داراز د پخوانۍ ارزونې د دعوت لپاره اعلان په لاندې 

ډول دى.

۱- په چاپي رس��نيو كې نشر كول حد اقل په يوه داس��ې رسنۍ كې چې په پراخ ډول د نشر وړ 

وي ترڅو چې د  ډېرو  داوطلبانو لپاره د يو اغيزمن رقابت لپاره ګټور تمام شي . 

۲ - پ��ه راډيو ، ټلويزيون، په استيش��نونو او پروګرامونو كې چ��ې په يو معين وخت كې دډېرو 

داوطلبانو د پام وړ وګرځي .

۳- د امكان تركچې پورې په انټرنټ او همداراز په ويب پاڼه او د تداركاتو د پاليسۍ په پاڼه كې.

۴ -  هركله چې داوطلبۍ په نړيواله كچه وي ، نو بايد اعلان په نړيوالو رسنيو او  نړيوالو ويب 

پاڼو كې په انګريزي ژبه نشر شي.

۵ – هركله چې د تداركاتو دفر په دې باور وي چې د پراخ رقابت له لارې ډاډ ترلاسه كړي ، نو 

كولاى شي چې اعلان په مستقيم ډول د نشر له نيټې وروسته داوطلبانوته واستوي.

تداركاتي دفر بايد دهغو داوطلبانو لس��ت چې په مستقيم ډول ورته اعلان لېږل شوى له خپل 

ځان سره وساتي.

د آفر وړاندې كول

آفرونه د ضرب العجل له اصولو او ختم وروس��ته لكه څرنګه چې په اس��نادو كې درج ش��وي 

دن��ورو آفرون��و لپاره په ، معين ځای او معين��ه نيټه كې د موظف هيئت په واس��طه د دواطلبانو 

دګډون لپاره وړاندې كيږي او مهم ټكي يې ليكل كيږي .

د تداركاتو د مقرراتو په 6۳ ماده كې لاندې ټكي په صراحت بيان شوي دي:

۱- د تداركاتو كميټه ترلاس��ه ش��وي آفرونه په خپل وخت او په ټاکلی ځای كې په عام محر 

كې په شرطپاڼه كې پرانيزي ، د آفرونو د پرانس��تلو وخت په بيړني ډول او يا په يوعاجل وخت كې 

د ضرب العجل د پاى ته رسېدو وروسته سمدستی باید پیل شی.

۲- د آفرونووړاندې كول د ادارې د  تداركاتي هيئت په واسطه كيږي.

۳ – داوطلبانو او يا استازو ته اجازه وركړل شي تر څو د آفرونو په پرانستلوكې ګډون وكړي او 

د آفرونو په پرانستلو كې بايد شرطپاڼې موجودې وي.

۴ – د آفرونو د پرانستلو په غونډه كې ترټولو وړاندې دتهيه او تداركاتو مشر هغه پاكټونه چې 

علامه لرونكي وي، پرانيزي اود داوطلب نوم ويل كيږي.

هغ��ه آفرونه چې د اعلان مخكې په كې د منلووړ انصراف ش��وى وي نه اعلانيږي او همداراز 

ټ��ول هغ��ه آفرونه چې د تعديل په كلماتو سره علامه لرونكي وي، پرانس��تل كيږي او محتويات يې 

پ��ه تفصيل سره ويل كيږي او ورس��ته له هغه رييس هريو آف��ر پرانيزي اود داوطلب نوم او پته، د 

آفر قيمت، د موجوديت په صورت كې تخفيف او د بدليدونكي آفر قيمت په لوړ آواز سره وايي.

۵ – هر ډول عمده نيمګړتياوې ملاحظې لاندې نيول كيږي لكه د آفر د ضمانت نه ش��تون، يا 

د كلماتو اوارقام ترمنځ فرق ، د لاس��ليك نه شتون، له لاسليك پرته تصحيحات، يا هرډول نور عمده 

اختلافات چې په شرطپاڼه كې بايد اعلان شي او همداډول په غونډه كې شته ستونزې چې ورباندې 

غور كيږي اوورسته لاسليك كيږي، ثبتيږي.

6- د پلاوي د كميټې دمشر په واس��طه موضوع ويل كيږي او ملاحظه كيږي او د غونډې ټولو 

ګډون كوونكوته لاس په لاس وركول كيږي.

۷ – كميټه بايد د داوطلبانو لخوا ټول تس��ليم ش��وي س��مپلونه، نمونې او فهرستونه وليكي او د 

ساتنې لپاره يې په محفوظ شکل د تداركاتو ادارې ته وسپاري.

۸- د آفرون��و د پرانس��تلو په وخت كې د ناوخته رس��يدلي آفر پرته هيڅ آف��ر په هيڅ ډول نه 

قبلېږی، نه ردېږی او بررسي کېږي، هرډول د س��ندونو كمبود يا تفاوت د ياداش��ت په كتابچه كې د 

آفرونو د وړاندې كولو په وخت كې ثبت كيږي.

۹-  د تداركاتو دفر د آفرونو د وړاندې كولو يو ياداش��ت تهيه كوي او د تداركاتي معلوماتو د 

يوې څانګې په توګه يې ساتي، دغه يادداشت بايد لاندې ټكي ولري. 

د ټولو هغو داوطلبانو نومونه چې آفرونه يې پرانستل شوي. −

په هغه صورت كې چې لازم وي د آفرونو د تامين موجوديت يا نه موجوديت. −

د افرونو مجموعي قيمت. −

۱0 - په غونډه كې له ټولو ګډون كوونكو داوطلبانو او اس��تازو غوښتنه كيږي ترڅو ياد داشت 

لاسليك كړي خو د يو لاسليك نه شتون د بې باورې لامل نه ګرځي.

۱۱ – پرانس��تل ش��وي آفرونه په عاج��ل ډول د بررسي تروخته پورې يو خون��دي ځاى ته بايد 

وليږدول شي ترڅو هلته وساتل شي.

د آفرونو دارزونې سندونه 

اخس��تونكى بايد د پلورونكي د توان او قدرت په اړه ډاډ ترلاس��ه كړي چې آيا د پام وړ تداركاتو 

په اړه يې اړتياوې پوره كولاى شي او يا نه.

د پلورونكي د توان او قدرت د طرز العمل ثابتولوته ارزونه ويل كيږي.

د پلورلو لپاره د مناسبې منبع پيداكول د اخيستونكي د مهمو دندو څخه شمېرل كيږي.

د مختلف��و اړخون��و له ارزونې وروس��ته د داوطلب ټاكل او هم��داراز د تخنيكي، مالي، تجارتي 

اوچاپيريال ساتنې له اړخه د پلورونكي فعاليت په لاندې ډول بيانيږي .

الف: له تخنيكي اړخه د آفرونو ارزول: 

د ي��و بريالي داوطلب ترټاكل كيدو وړاندې باي��د دا موضوع ثابته شي چې آيا داوطلب تخنيكي 

ت��وان ل��ري او كه نه ، هركله چې داوطلب ثابته كړه چې د تړون د سرته رس��ولو لپاره پوره تخنيكي 

توان لري ، نو په دې صورت كې نوموړي ته تړون وركول كيږي.

تخنيكي ارزيابي د مسلكي هيئت په واسطه ترسره كيږي چې په ارزونې كې د پلورونكي كمزوري 

او ق��وي ټ��كي ترغور او څيړنې لاندې نيول كيږي او له بلې خ��وا د داوطلب توان او قدرت د نورو 

معيارونو په مقابل كې ارزول كيږي.

د پام وړ تخنيكي ارزونه په لاندې ډول ده:

د داوطلب لويه وړتيا او فعاليت. −

د كيفيت لرونكي ادارې سيستم )د ستندردونو اونورمونو څخه ګټه اخيستل(.  −

د څارنې طريقه او د محصولاتو ازمايښت. −

د وسايلو د ساتنې او نظر طریقه او د وسايلونوى پلان. −

د لاسي يا اتوماتو وسايلو څرنګوالى. −

د كاري قوې دښوونې طریقه. −

د بشپړ شوي يا نيم كاره مالونو د كنټرول د موجوديت څرنګوالى. −

له پورتنيو مطالبو سربيره نور مطالب هم وجود لري ترڅو د ارزونې وړ وګرځي.

د ذكر شوو معيارونو ارزونه او اهميت، د تداركاتو د ډولونو او كيفيت پورې اړه لري خو بيا هم 

كنټرول، كيفيت او د وسايلو د ساتني چارې او همداراز د نوو وسايلو تهيه كول ډېر اهميت لري.

د تداركاتو د مقرراتو په ۱۷ ماده كې تخنكي آفرونه په لاندې ډول بيان شوې: 

په تخنيكي ارزونه كې تصميم نيول كيږي چې آيا آفر په شرطپاڼه كې په بش��پړ ډول د تخنيكي 

معيارونو په مقابل كې ځواب ويونكى دى او که نه؟

ذكر شوي عوامل تنها هغه عوامل دي چې په شرطپاڼه كې ذكر شوي او لاندې ټكي ورته په پام 

كې نيول شوي دي.

له عمده اختلافاتو پرته د وظایفو د لایحې، طرحې، معیارونو د ځانګړتیاوو تطبیق یا انډول. −

په بشپړه توګه د دندې پيژندل. −

په ښه توګه د كاركوونكي استخدام او يا اداري ترتيبات. −

په دې ډول ارزونه كې هغه شرطونه چې په شرطپاڼه كې نه وي شامل په پام كې نه نيول كيږي.

هيڅ ډول عمده بدلون د 6۷ مادې مطابق نه ش��و  كولاى تصحيح او يا د 6۸ مادې مطابق  −

بيان كړو.

ب: له مالي پلوه د آفرونو ارزونه 

د يو تړون د وركولو  په وخت كې د يو داوطلب د مالي توان ارزونه مهمه ده په ځانګړي ډول 

په هغه وخت كې چې د يو داوطلب سره دوام داره اړيكې د ساتلو په حال کې وي.

د داوطلب د مالي توان د ارزونې لپاره د ګټې او زيان حس��اب او همداراز د وروس��تيو كلونو د 

اقتصادي او مالي فعاليت بیلانس ضروري دى.

د ګټې او زيان حساب وركول، د جوړونې د جزياتو او مصرفونو په پرتله د عوايدو پرمختګ بيانوي.

د تداركاتو د مقررې په ۷۴ ماده كې مالي مقايسه او مالي پرمختګ په لاندې ډول بيانوي: 

۱ – د م��الي او مقايس��وي ارزونې كميټه د هر آفر ارزول ش��وى قيم��ت د تصميم نيولو لپاره 

وړاندې كوي او په دې تصميم نيسي چې كوم قيمت په ارزانه توګه ارزول شوى او په عمومي ډول 

شرطپاڼې ته ځواب ويونكى دى.

۲ – د هر آفر بررسي شوى قيمت د هيئت لخوا ورباندې په لاندې ډول تصميم نيول كيږي .

 د آفر د قيمت ليكنه او همدارنګه د پرانیستنې په غونډه كې د هغه ويل . −

په شرطپاڼه كې د درج شوى اوېش سره سم د هرډول محاسبوي تيروتنې تصحيح . −

په آفر كې د پيشنهاد شوي غير مشروط تخفيف هرډول سرته رسول . −

د تخنيكي ځانګړتياوو بررسي كول لكه، محصول او تواتمندي، عملياتي مصرفونه، د كار كولو د  −

وخت مصرفونه، عملياتي مصرفونه.

د تجارتي شرطرنو بررسي كول لكه د پرداخت شرطونه 

په شرطپاڼه کې د درج ش��وی ارزښ��ت تبادله و نېسټې، سرچینې او د پیسو د واحد څخه به  −

استفادې، په مرجو اسعارو باندې د آفرونو د تمامیدو، نرخ اړول. 

په شرطپاڼه كې د هرډول تفاوت د رامنڅته كيدو سرته رسول. −

۳ -  آفرونه د ارزول ش��وي قيمت مطابق درج كيږي او آفر چې په كمرين قيمت ارزل ش��وى 

وي پيژندل كيږي.

ج: له تاريخي پلوه د آفرونو ارزول

د تخنيكي او مالي ارزونې په څنګ كې د يو داوطلب د سوداګریز توان ارزول هم مهم دي.

پ��ه تخينكي ارزونې ك��ې د داوطلب آدرس، د كمپنۍ موقعيت، د داوطلب حقوقي ش��خصيت 

يعنې داچې كمپني خپلواكه ده اوكه د بلې كمپنۍ پورې تړلې ده او همداراز د كمپنۍ د محصولاتو 

د عرضه كولو ماركيت او د کمپنۍ د مشريانو ضروري ده او په دې حالت كې داوطلب باید لاندې 

پوښتنوته ځواب ووايي.

ټول هغه وخت کوم چې د جنس��ونو د فرمایش لپاره وركړل ش��وى؛ نو بايد په ټاكلي موده  −

كې جنسونه تسليم شي.

د مشريانو د ټليفون شميرې او پستې. −

د اخيستونكو د فرمايشونود پړاونو د وهلوتک لاره. −

د يوې كمپنۍ د زېرمې د پاليسۍ په اړه معلومات. −

په كورنيواو بهرنيو ماركيټونو كې د كمپنۍ د تجارت فيصدي. −

د پرداخت لپاره داسعارو ډولونه  −

د: د چاپيريال ساتنې له پلوه د ّآفرونو ارزيابي

د كلونو په اوږدو كې په نړيواله كچه چاپيريال س��اتنې خپل ارزښت او اهميت ساتلى او بايدد 

چاپيري��ال س��اتنې لپاره ټول په ګډه كار وكړو او خپل چاپيريال ل��ه ككړتيا څخه وژغورو؛ نو په دې 

خاطر د جنس��ونو په توليد كې د داوطلب لپاره د چاپيريال س��اتنې ارزيابي ډېر اهميت لري ځکه د  

دې ارزيابۍ په وخت كې بايد لاندې ټكو ته پام وكړو.

د جنسونو په توليدكې د له كاره لويدلو موادو څخه د پروسس دوهمه هڅه. −

د جنسونو څخه د دوهم ځل ګټې اخيستنې قابليت. −

د توليد په جريان كې د ضايع شوو محصولاتو څخه د دویم ځل لپاره د تولید امكانات. −

په سمه توګه د هغو محصولاتو ذيرمه كول چې د دوهم ځل لپاره ورڅخه ګټه نه اخيستل كيږي. −

په س��مه توګه د هغو جنس��ونو له منځه وړل چې له ګټې اخيستنې وروسته ورڅخه دوباره  −

ګټه نه اخيستل كيږي.

د تداركاتو د مقرراتو د دریمې ش��مارې په ضمیمه كې په تداركاتو كې د چاپېريال س��اتنې د 

اصولو په اړه په لاندې ټكو ټينګار شوى دی.

په عامه تداركاتو كې د چاپېريال س��اتنې د ظرفيت د لوړوالي صادرش��وي تدابير او پروګرامونه 

دلاندې لاملونو پورې اړه لري.

۱- د ډاډ حاصلول په دې خاطر چې د آفرونو په بررسۍ كې د عملياتي مصرفونو په ګډون ټول 

مصرفونه او همداراز باطل كيدل په پام كې نيول شوي وي.

۲- د يومهم اصل يا اهليت په توګه د چاپيريال ساتنې ټول مقررات.

۳- په مناسب حالت كې  د چاپيريال ساتنې د مهمو حل لارو په ترتیبولو كې د تجربې شاملول، 

لكه معماري تداركات او انجينري خدمات.

۴- په تداركاتي ادارو كې د معلوماتو ځخه ګټه اخيستنه.

۵- د نړي��وال تړون په اړه د تداركاتي كاركوونكو د پوهې كچه لوړول چې افغانس��تان په هغه 

ك��ې غړيت��وب لري اويا به يې ترلاس��ه كړي ، او همداراز د تداركاتو په جريان كې نافذ ش��وي ملي 

قوانين او مقررات.

6- د چاپيريال د مقرراتو په اړه خصوصي سكتور ته د معلوماتو وركول.

۷-  تداركاتي كاركوونكو او خصوصي سكتور ته  د نوو تداركاتو د تهيه كولو لارښوونه.

د تړون اعطا كول

د ځ��واب وركوونكي آفر له ارزيابۍ او تثبيت وروس��ته د ت��ړون اعطا كول دي چې د صلاحيت 

لرونكو مقاماتو له منظورۍ وروسته رامنځته كيږي.

د تداركاتو د مقرراتو په يوسل يوويشتمه ماده كې د تړون د اعطا كولو په اړه لاندې حكمونه لري:

۱- د اعط��ا كوونكي آمر لخوا د تړون په اړه ټول تصميمونه د تداركاتو د قانون د لومړۍ فقرې 

په اساس نيول كيږي.

۲- د تړون د لاسليك په اړه ټول تصميمونه چې د بررسۍ په يوراپور كې شامل وي منل كيږي 

خو دا چې دغې مقررۍ بل ډول حكم كړى وي.

۳-  په هغه صورت كې چې د تړون د لاس��ليك كولو په اړه د صلاحيت لرونكي كميټې له واك 

څخه پورته تصميمونه ونيول شي ، نو وړانديز بايد لومړى د موافقې لپاره يادې كميټې ته واستول 

شي او  بيا وروسته يې  تداركاتي كميټه خپلو اړونده مقاماتو ته وړاندې كړي .

۴– د اعط��ا كوون��كي آمر لخوا د تړون دلاس��ليك كولو تصميم د ت��ړون د په معنى نه دى بلكه 

يواځې د يو وړانديز شوى داوطلب د كاميابۍ لپاره تصميم دى.

د تړون لاسليك د ۱۵۴ – ۱۲۷ – او ۱۲6 مادې پربنسټ رامنځته كيږي.

تحويلول
دغ��ه مرحل��ه له دوه اړخه د پام وړده يوداچې تحويلي په كوم ځاى كې رامنځته ش��وې يعنې 

داچې د جنس��ونو مسوليت په كوم ځاى كې له پلورونكي څخه اخيستونكي ته وركړل شوى، د مثال 

په توګه په ګدام كې يا په بيړۍ كې چې د كار س��احه په نړيوالو س��وداګريزو چارو كې په تفصيل 

سره بيان ش��وې او بل دا چې د تحويلې وخت كله ثابت ش��وى او يا دا چې په تحويلو كې ځنډ د 

تړون په بشپړولو كې څرنګه چلند رامنځته كوي، همداراز د جنسونو د تسليمولو او پلټنۍ شرطونه 

په تړون كې په كوم شكل وړاندې كيږي.

د تداركات��و د مقرراتو په ۱۵۲ ماده كې د جنس��ونو د پلټن��ې او قبلولو په اړه لاندې حکمونه 

راغلي دي.

۱- د تداركاتو اداره بايد د قبولۍ نه وړاندې داس��ې ډاډ ترلاس��ه كړي چې په مناسب ډول ټول 

جنسونه ، ساختماني چارې او خدمات د پلټنې او بررسۍ په پام كې نيولو سره ديو كورني پلټونكي، 

نظارت كوونكى انجينر او يا د پلټنې د كميټې لخوا رامنځته شي.

۲- د پلټنې او بررسۍ په وخت كې بايد داسې ډاډ ترلاسه كړو چې:

ټول مقدار ترلاسه شو. −

خدمات، جنس��ونه يا س��اختماني چارې په ټاكلي وخت كې بشپړ او تحويل شي، يا په دې اړه  −

هر ډول ځنډ ياد داشت شي.

جنسونه ، ساختماني چارې او خدمات په تړون كې ددرج شوو تخنيكي معيارونو سره مطابقت ولري. −

۳ – دتحويل وړ ټول پړاوونه ترسره شوي.

۴ –  ټولې نظام نامې يا لازم اسناد ترلاسه شوي.

۵ – كورنى پلټونكى، انجينر، نظارت كوونكى يا د پلټنې كميټه بايد، جنسونه، خدمات او ساختماني 

چارې، د تړون د اصولو مطابق په مناسبه توګه صادر كړي.

پرداخت 

پلورونكى او اخيستونكى اړتيا لري ترڅو د پرداخت په اړه هوكړې ته سره ورسيږي او دا موضوع 

په تړونونو كې ډېر اهميت لري چې دواړه خواوې بايد د تداركاتي معاملو د مختلفواړخونو په اړه 

له دقت څخه كار واخلي او هوكړې ته سره ورسيږي چې مهم ټكى يې په لاندې ډول دي:

د پرداخت چارې لکه: نقدي پرداخت، بانكي انتقال او نور. −

د پرداخت مرحلې، لکه: څومره فيصدي په كومه مرحله كې. −

له بيل وروسته د پرداخت لويه كچه. −

هغه اسعار چې د هغه په واسطه پرداخت رامنځته كيږي.  −

د تداركاتو د مقرراتو په ۱۴۳ – ۱۴۸ ماده كې د پرداخت شرطونه ، پيش��كي پرداختونه ، د كار 

پرمختللي پرداختونه ، ضمانتي پرداختونه ، د پرداخت سندونه او د پرداخت تامينات په تفصيل سره 

بيان شوي خو په لنډ ډول سره لاندې بيان شوي دي.

د تړون د صورت حساب د حاصلولو وروسته د پرداخت موده ۳0 ورځې وي. −

د پرداخت په ځنډ كې د زيان رامنځته كېدلو كچه او شرطونه يې په تړون كې وليكل شي. −

اسعار يا هغه پيسې چې د هغه په واسطه پرداخت رامنځته كيږي په تړون كې بايد وليكل شي. −

د تړون كوونكي سره د تړون وړاندې د پيسو خبرې ترسره كړي يعنې داچې پيسې دومره وي  −

چې د تړون د قيمت له اندازې څخه زياتې وي.

پيشكي پرداخت د مجموعي قيمت له ۳0% څخه بايد زيات نه وي. −

تړون ترسره كوونكي بايد د هر پرداخت لپاره غوښ��تنه وكړي او بايد يو صورت حساب ولري  −

او لازم اسناد ورسره ضميمه شوي وي مثال د انبار او ګدام لست ، تخنيكي تصديق پاڼه، بيمه اونور.

د درېیم څپرکي لنډیز

د داوطلب��ۍ مرحل��ې په واقعيت كې د تداركاتو په جريان كې يوه لويه او مهمه برخه ده چې 

د اړتياوو له تثبيته پيل او د يوه تړون تر پرداخت پورې رسيږي.

دداوطلب��ۍ پ��ه هره برخه كې تېروتن��ه او بې پروايي، مطلوبو هدفونو ته د نه رس��ېدلو لامل 

ګرځي؛ نو په دې خاطر بايد د اړتياوو ثابتول يو ضروري امر وګرځي.

د اخيس��تونكي لپ��اره بايد په كافي اندازه بوديجه ش��تون ولري ترڅ��و د تداركاتو په وخت كې 

دبوديجې له كموالي سره مخ نه شي او د اخيستونكي د بې باورۍ لامل ونه ګرځي.

د تداركاتو په لومړنيو مرحلو كې د دقيقو اس��نادو ترتيبول د تړون په وخت كې د اختلافاتو د 

رامنځته كيدو مخه نيسي او د كړكيچ د له منځته تللو لامل ګرځي.

عامه پوهاوى او اعلان د داوطلبانو د تشويق او هڅونې سبب ګرځي او داوطلب دې ته هڅول 

كيږي ترڅو د تداركاتو لپاره ښه سهم واچوي او روڼتيا رامنځ ته شي.

د درېيم څپرکي پوښتنې

په يوې داوطلبۍ كې تداركاتي مرحلې بيان كړئ ؟. ۱

د مشخصاتو په تهيه كولو كې بايد كوم معيارونه په پام كې ونيول شي ؟. ۲

د ) اړتياوو سره مناسب ( اصطلاح څه ته وايي ؟. ۳

په داوطلبۍ كې د اعلان هدف څه دى ؟. ۴

ارزيابي له كومه پلوه د اخيستونكي لپاره مهمه ده ؟. ۵

په تخنيكي ارزيابۍ كې كوم معيارونه بايد په پام كې ونيول شي ؟. 6

د يو داوطلب مالي او تجارتي ارزيابي څه فرق لري ؟. ۷

د چاپيريال ساتنې د توانمندۍ په ارزيابۍ كې آفر لرونكى داوطلب بايدكومو مسايلو ته زياته . ۸

پاملرنه وكړي ؟

 په پرداخت کې کوم مطالب په پای کې ونیول شی؟۹. 

پيش پرداختونه دكوم هدف لپاره رامنځته كيږي ؟. ۱0

په يو تړون كې  د پش پرداخت زياته فيصدي بايد څو فيصده وي ؟. ۱۱

د ځنډ له امله د رسيدلي ضرر په واسطه رامنځته شوى زيان ولې په تړون كې ځاى پرځاى كيږي ؟. ۱۲

څلورم څپرکی

تړون

ټولیزه موخه:

د تړنونو په ډولونو پوهېدل او د تړونونو ادارې ته د خپلې تدارکاتي اړتیا د پوره کولو 

په موخه مناسب تړون کیږي.

د زده کړې موخې: محصلین به په دې څپرکې کې له لاندې مسایلو سره آشنا شي.

د تړونونو په ډولونو پوه او  په عمل کې ورباندې کار وکړي .	 

د تړونونو په بېلابېلو ډولونو کې ادارې اسانتیاوې ترلاسه کړي.	 

د تړون په لاسلیک کولو ښه وپوهیږي  او ورباندې فکر وکړي .	 

د تدارکاتو قانون ته په کتلو سره  د تړونونو ترمنځ فرق وکړای شي .	 

د  تړونونو  په اصولو و پوهیږي.	 

مخکې له دې چې ترتیب کوونکی یا تکمیل کوونکی د تړون په اجرا کولو پیل وکړي نو دواړو 

خواوو باید د تړون د لاسلیک نه مخکې  په لاندې ټکو  هوکړه کړي وی:

قیمت.. ۱

 اندازه. . ۲

 ساختماني چارو او خدماتو د جنس ځانګړتیا وې.. ۳

 د پرداخت د شرطونو څرنګوالی.	. 

 د تسلیمولو یا تکمیولو تاریخ  او ځای.	. 

  د سرغړونې په صورت کې د دواړو خواوو ترمنځ  د تړون مسولیت.	. 

 د لانجو د  حل لارې چارې. . ۷

په پورته مطالبو باندې هوکړه د یو تړون اس��اس جوړ وي او د تړون د سرته رس��ولو زمینه . ۸

برابره وي.

د حقونو او مکلفیتونو تړون داس��ې بیانیږي چې د محکمو لخوا په آس��انۍ سره پلي شي، په . ۹

دې معنی چې که د تړون یوه خوا هم د تړون د سرته رسولو څخه سرغړونه وکړي مقابل لورې په 

ت��ړون کې د ننه مادو  څخه په ګټې اخیس��تنې سره خپل شریک ترمحکمې پورې بېولای او ورسره 

حساب کولای شی.

تړون ډېر وختونه د یو س��یالۍ او فریب په ډول وي او همداراز په تړون کې دواړه خواوې . ۱0

کوښښ کوي چې ترڅو یو له بل څخه ګټه پورته کړي.

په دې سیالۍ کې لوبغاړو ته توصیه کیږي ترڅو په لومړی سرکې خپل مسولیتونه په رښتیني . ۱۱

ډول سرته ورس��وي او وروس��ته په همدې ش��کل د مقابل لوري څخه د دې ډول عمل سرته رسولو 

هیله ولری.

په تړون کې د کړکیچ  او لانجو د له منځه وړلو لپاره باید په لاندې اصولو عمل وشي.

په تړون کې ښه اصول او طرز العمل وکارول شي او د قانون په ډول په تدارکاتي فعالیتونو  −

پلی شي.

شک او ګومان  له تړون لرې او باقي پاتې نه شي. −

په سیستم کې باید و مسلکې توب او ریښتینولی فرهنګ ته وده ورکړل شی. −

پ��ه هغ��ه صورت کې چ��ې پورته شرطون��ه موجود وي نو د ت��ړون لپ��اره د کار اندازه، د  −

لومړیتوبون��و ټاکل، هدفونه او لارې چارې، د تړون د مراقبت سیس��تم او اداره ترغور لاندې نیول 

کیږي.

اخیس��تونکی باید د تړون د قانون څخه په بشپړ ډول خبروي ترڅو په مذاکراتو کې د بحث  −

او دلیل ښ��ه توان ولري او خبرې په اغیزمنه توګه سرته ورس��وي، که څه هم  زموږ د تړونونو قانون 

لوی او پیچلی دی خو بیا هم اخیستونکی باید خپل نظر په پلورونکي باندې په ځانګړي ډول هغه 

وخت چې د پیرودنې احتمال ډېر وي، قبول کړي.

هرکله چې اخیس��تونکی د یو تړون د ځینو نیمګړتیاوو له امله چې د اخیس��تونکو ادارې ته  −

ګ��واښ رامنځته کوي انتظار وي نو هغه شرطونه دې په تړون کې درج کړي ترڅو د دغې لانجې د 

له منځه وړلو لامل وګرځي.

د مثال په توګه: هر کله چې یو پلورونکی د مالونو او جنسونو د رسولو په اړه بده تاریخچه  −

ولري او مالونه په خپل وخت ونه رس��وي نو اخیس��تونکی باید د د نلېټې وروس��ته والی د جرایمو 

ماده په تړون کې درج کړي، امکان لري ځینې اخیس��تونکي په دې باره کې کافي تجربه او تخصص 

ول��ري او وکولای شي یو ت��ړون اداره کړي خو په عمومي ډول هغه ادارې چې په یوه پراخه پیمانه  

جنسونه اخلي، باید حقوقي مشاورین ولري ترڅو د ادارې لپاره لازمې مشورې ورکړي.

د تړونونو ډولونه

د هیواد قانون ته په کتوسره تړونونه بېلابېل ډولونه لري خو ډېری وختونه دغو تړونونو څخه 

په یو ډول ګټه اخیستل کیږي.

د تدارکاتو ادارې د پروژو د پام وړ اړتیاوو پربنس��ټ د تړونونو مناس��ب ډولونه تشخیص کوي 

او ګټه ورڅخه اخلي.

د تدارکاتو د مقرراتو لیکونکی د ۱۳۲ – ۱۴0 مادې په اس��اس د تړونونو ډولونه په لاندې ډول 

بیانوي:

   ال��ف- د بالمقطع پرداخت ت��ړون: د تدارکاتو اداره کولای شي د بالمقطع پرداخت له تړونونو 

څخه د جنسونو، خدماتو او ساختماني چارو د تدارکاتو د چمتوکولو لپاره ګټه واخل .

د بالمقطع پرداخت تړونونه باید د ټولنیز قیمت سره موافق وي او بیا سرته ورسیږي او همداراز  

د تدارکات��و اداره بای��د د تړون د شرطونو په پام کې نیولو سره بالمقطع قیمت د تړ ون د لاس��لیک 

پرمهال وړاندې کړي.

د باالمقطع تړون پرداخت په مشخصو محصولاتو پورې  تړاو لري او په لاندې ټکو پورې تړلي دي.

د  هغو جنسونو تحویلول چې په تړون کې مشخص شوی دی.- ۱

د جنسونو څخه کار اخیستل یا نصبول.- ۲

د ساختماني چارو یا جنسونو موقتي یا دایمې تهیه کول.- ۳

راپورونه یا وړاندیزونه.- ۴

د شرطپاڼو یا فعالیت د جدولونو د کمیت د اندازې د بېلونو او طرحو بشپړول.- ۵

نرم افزار پروګرامونه )د کمپیوټر سافت ویر(. - 6

ښوونیز او ورکشاپي پروګرامونه.   - ۷



  ۴0

د هر واحد د قيمت تړون

د تدارکاتو اداره کولای شي په لاندې حالتونو کې د هر واحد د تړون له ډولونو څخه ګټه واخلي.

خدمات، په هغه صورت کې چې د تړون د وخت او سیمې تشریح ستونزمن وي. −

س��اختماني چارې چې په بشپړه توګه تشریح شوي نه وي او همداراز په مشخصاتو یا کمیت  −

کې د بدلون امکان وي.

ب: د یو ځایي پیسو تړون 

دغ��ه ډول تړون هغه وخت مناس��ب دی چ��ې اداره يې ډېره س��اده وي او یا معین قیمت  −

لرونکي او بدلون موندونکې وي.

څلور اړخیزه تړون

له دې ډول تړون څخه په جنس��ونو ، خدماتو او س��اختماني چارو کې په لاندې حالاتو کې ګټه 

اخیستل کیږي.

هغه وخت چې کمیت او وخت له وړاندې څخه نه وي تشریح شوی. −

د تدارکاتي مصرفونو د ټیټوالي په موخه. −

دغ��ه ډول تړون د نرخ د جدول تړون په ن��وم هم یادیږي چې په دې ډول تړون کې مقدار  −

نامعی��ن وي او نرخون��ه په هغه جدول کې موجود وي چې په هغه موافقه رامنځته ش��وي وي او 

فزیکي کارونه  په تړون کې د موافقې په اساس رامنځته شي. 

ج: زماني تړون:

دغه تړون هغه وخت رامنځته کیږي چې د تړون موده روښ��انه وي او همداراز د موافقې  −

په صورت کې پرداخت رامنځته شوي وي.

سربیره پردې هم باید یو حد معین شي ترڅو غیر مرقبه حادثو ته ځواب ووایي. −

پرداخت د اس��نادو او ش��واهدو پربنسټ چې د کار د پرمختګ په اړه د تړون کوونکي لخوا  −

وړاندې کیږي، رامنځته کیږي. 

د: د فیصدۍ تړون:

دغ��ه ډول ت��ړون ذکر ش��وی هدف په مصارفو اچ��وي او یا په اصل ک��ې د ادارې او لاس د  −

مزدورۍ تړون دی، یعنې هغه وخت چې د کار قیمت موافقې ته ورسیږي، د لاس مزد د مذاکرې 

په توګه پرداخت کیږي او همداراز په تړون کې کلیدي او مهم عناصر داخلیږي او پرداخت د وخت 

د موافقې په اساس رامنځته کیږي.

پ��ه تړون کې باید په روښ��انه توګه د هغه پیس��ې چ��ې د هغه څخه فیصدي محاس��به او  −

پرداخت کیږي ذکر شي، د فیصدۍ په تړون کې لاندې مندرجات شامل دي.

مصرف یا د پام وړ معینې پیسې. −

د فیسونو ترټلوډېره یا ترټولو لږه اندازه. −

د لاسته راوړنو د پلي کیدو وړ جدول. −

 د ډیزاین له لارې د هرډول پس انداز سره ارتباط لرونکي تشویق کوونکي فیسونه.  −

د: د مطلوب قیمت تړون: 

دغه تړون د مصارفو د بیا پرداخت د تړون په نوم هم یادیږي چې په لاندې حالاتو کې ورڅخه 

ګټه اخیستل کیږي. 

بیړنۍ ساختماني چارې، په هغه صورت کې چې د اړوندو لګښتونو د بشپړې محاسبې لپاره  −

کاري وخت موجود نه وی.

 د ساختماني چارو د قیمت د پورته کېدو ګواښ چې د تدارکاتو د ادارې لپاره اقتصادي تمام شي 

یعن��ې دا چ��ې د بې ثباتۍ په وخت کې د قیمت ل��وړ شي او تړون کوونکی یې ومني او یا دا چې 

تړون کوونکی دا امر ونه مني.

په هغه صورت کې چې په مطلوب قیمت موافقه رامنځته شي، د تشویق کوونکي پرداخت  −

د پس انداز مصرف په توګه وړاندې کولای شو.

ه�: د ډیزاین او جوړونې تړون:

په دې ډول تړون کې تړون ترسره کوونکی د ساختمان د ډیزان او جوړونې مسولیت په غاړه  −

لري او د تدارکاتو اداره مخکې له دې چې د تړون ترسره کوونکی وکولای شي په ساختمان کې کار 

مخکې یوسي د خپلو انجینرانو په واسطه ډیزاین بررسي او روښانه کوي.

و: د تهیه او نصب د ډیزاین تړون:

په دې تړون کې تهیه کوونکی د ماش��ین آلاتو مس��وليت، په ټولو پروژو کې ماش��ین آلاتو  −

نصبول، د ماش��ینونو ازمایښ��ت او په کار اچول، اوهمداراز په  تړون کې د ماش��ینونو د ازمایښتي 

دورې مسولیت په غاړه لري.

ز: د کیلي تاوولو تړون )ټرن کي(: 

دغه ډول تړون په داس��ې حال کې سرته رس��یږي چې تهیه کوونکی د ډیزاین مس��ولیت، د  −

ټولو مخارجو د تهیه کولو مس��ولیت، په ټاکلي ځای کې تحویلول او نصبول، ازمایښ��ت او همداراز 

په ځینو ځایونو او حالاتو کې د لږې مودې لپاره د ماشینونو د کاراچولو مسولیت په غاړه لري.

هم��داراز په دې تړون کې ت��ړون کوونکی د ټولو اصولو او معیارونو په پام کې نیولو سره د  −

ټولو معیارونو او تخنیکي مشخصاتو مسولیت په غاړه لري.

د تدارکاتو د مقرراتو په قانون کې په دې ډول تړون کې لاندې فکتورونه  ذکر شوي دي. −

۱: د ت��رن کی تړون هغه ت��ړون ته ویل کیږی چې یواځې د کارخانو دکار محصول او د خوړلو 

ګدام  مشخص کړي.

 ۲: د یو ترن کی تړون څخه د صنعتي تدارکاتو لپاره لکه د کوډ تولید، د شیدو تولید او د داډول 

نوروشیانو لپاره ګټه اخیستل کیږي.

 



۴۳

د څلورم څپرکې لنډیز 

ت��ړون خلک په بیلابیلو نومونو یادوي خو د مختلف��و هیوادونو په قوانینو کې په لږ تفاوت  −

سره بیانیږي.

د مثال په توګه: ټول تړونونه د یو لیکلی او شفاهي هوکړې سره رامنځته کیږي خو د افغانستان 

د اسلامی جمهوریت د تدارکاتو په قانون کې د تړون په اړه شفاهي کلمه نه ده راغلې خو بیا هم 

د علمي پلوه د خصوصي س��کتور د س��وداګرۍ په برخه کې د عرف په توګه یې شفاهي اړخ ځانته 

غوره کړی.

د تړون د ددواړو خواوو د ګټو په اس��اس لاس��لیک کیږي او په دغه ګټه کې، قیمت، مقدار  −

، مش��خصات، ځ��ای او تاری��خ ، د پرداخت شرطون��ه، د سرغړونې  په صورت ک��ې د دواړو خواوو 

مسئولیت او د منازعاتو د حل لارې شاملې دي.

پ��ه ه��ر صورت ډېر خلک تړون ته په یوه بله س��رګه چې په هغه کې ګټل او بایلل ش��امل  −

وي ګ��وري خو دا لید لوری په اوس��ني حالت ک��ې د تدارکاتو د مفکورې سره اړخ نه لګوي ځکه د 

اخیستونکي او پلورونکي اړیکې باید د همکارۍ  په اساس ولاړې وي ترڅو دواړه خواوې ورڅخه 

ګټه پورته کړي.

تړونون��ه ډې��ر ډولونه لري چې م��روج یې عبارت دي له  بالمقطع ت��ړون، فی واحد تړون، د  −

یوځایي پیسو تړون، د ترن کی تړون، د فیصدۍ تړون، د وخت تړون ، د ډیزاین او جوړښت تړون 

او د تهیه او نصب تړون څخه. 



  ۴۴

د څلورم څپرکي پوښتنې

د یوه تدارکاتي تړون د لاسلیک د توافق لپاره مهم ټکي کوم دي؟. ۱

د تړون د لاسلیک هدف څه دئ؟. ۲

د دې لپ��اره چې د اخیس��تونکي او پلورونکي دواړو ګټ��ه وي ، د دوی ترمنځ باید څه ډول . ۳

اړیکې شتون ولري؟

ستاس��و له نظره د انفلاس��یون په شرطونو یا د ورځني قیمت د پورته کیدو په وخت کې له . ۴

کوم ډول تړون څخه ګټه واخستل شي؟

څلور اړخیزه تړون د یومثال په بیانولو سره بیان کړئ؟. ۵

د ترن کی تړون خاصیتونه ولیکئ؟. 6

د ډیزاین او ساخت په تړون کې د اخیستونکي مسئولیت څه دئ؟. ۷

   



۴۵

پنځم څپرکي

په تهيه او تداركاتو كې فساد او اخلاقیات

ټولیزه موخه:

په تدارکاتي بهیر کې د فشار د مخنیوي په لارو چارو او اخلاقي توجیهاتو پوهېدنه.

د زده کړي موخې: د څپرکې  په دې برخه كې محصلين بايد پوه شي چې: 

د ادارې په اړه د افرادو فكر او همداراز د اخلاقي وجوهاتو په اړه پوهاوى حاصل کړي.	 

د اخيستونكو او پلورونكو ترمنځ د فساد درامنځته كيدو عوامل کنټرول کړي.	 

د ادارې په اړه د کسانو لیدلوري او همداراز اخلاقي ځانګړتیاوې  ترلاسه کړي.	 

د اخیستونکي او پلورونکي په واسطه د فساد لاملونه کنټرول کړای شي.	 

د اغیزمنو تدارکاتو اصول یاد کړي.	 

په تهیه او تدارکاتو کې د فساد د مخنیوي په لارو وپوهیږي.	 

ډېر خلک په دې باور دي چې ډېر عملي دلایل ش��تون لري چې د تهیه اوتدارکاتو  کارکوونکي 

باید د خپل فعالیت پرمهال اخلاقي اصول په پام کې ونیسي او په قضیو کې منصفانه عمل وکړي او 

د دې اجازه ورنه کړي چې د فساد له امله يې ادارې ته زیان ورسیږي ځکه هغوی د خپلې ادارې 

پيسې مصرفوي.

همدا علت دی چې په ټولنه کې ډېر ټینګار د اخلاقي اصولو او مقرراتو پام کې نیولو ته اوښتی 

او هرکله چې د تهیه اوتدارکاتو کارکوونکی په دې باور وي چې ادارې ته زیان اوښتل او یا منصفانه 



  ۴6

عمل نه ترسره کول کومه مهمه موضوع نه ده نوباید په پام  کې ونیسي چې د رشوت په اخیستلو 

سره تړون یوه نااهله تړون کوونکي ته ورکوي چې په پایله کې د کمپنۍ د بې باورۍ او س��قوط 

لامل ګرځي ، هغه باید په دې باور وي چې د کمپنۍ په شکست سره خپله دنده له لاسه ورکوي ، 

نوباید په دې وپوهېږي چې دایمې معاش ښه وي او که د یوې ورځې بډې اخیستل. 

فساد او شفافیت 

هر دولت د خپلو ادارو له لارې یوه اندازه پیس��ې د جنس��ونو، خدماتو او س��اختماني چارو د 

اخیس��تلو لپاره مصرفوي چې دغه حالت د تدارکاتو قوه مبارزې ته هڅوي، ځکه د اندیښ��نې وړ 

تشکیل شوي فعالیتونه او د فرصت لپاره د زمینې برابریدل  په تهیه او تدارکاتو کې په پراخ او عام 

ډول رامنځته کیږي اوداسې ورځ به نه وي چې په نړۍ کې د اخیستلو په وخت کې فساد رامنځته 

نه شي؛ نو له همدې کبله موخه باید هغه چاته جدي پام وشي چې د تدارکاتو مرحلې مخکې وړی 

او د تدارکاتو لپاره تصمیمونه  نیسي، ځکه هغوی د پیسو ساتنې ته کمه پاملرنه کوي اوپيسې هم 

د دولت مصرفوي.

فس��اد د یوې طبیعي  پیښ��ې په توګه په پرمختللو او وروس��ته پاتې هیوادونو کې چې خپلو 

کارکوونکو ته کم مزد ورکوي، رامنځته کیږي.

په تهیه او تدارکاتو کې فس��اد او تقلب نه یواځې په اخیستونکي پورې چې د پیسو د کنټرولو 

مسئول هم دی اړه نه لري  بلکه یو تړون ترسره کوونکی چې یوه د اندیښنې وړ داوطلبي  وړاندې 

کوي، په يو ډول فساد هم رامنځته کوي.

په تهیه او تدارکاتو کې فساد د پلورونکي او اخیستونکي په واسطه په لاندې ډول رامنځته کیږي.  −

 د مشخصاتو تهیه کول چې دیوه تکمیل کوونکي سره برابروی. −

 په تړون کې عجله ترڅو  د داوطلبۍ پرته  یو تړون  چاته ورکړل شي  −

د داوطلبۍ د محرمیت افشا کول. −

د رشوت اخیستل. −

 د قیمت په ټاکلو کې د داوطلبانو جوړجاړی. −

د رشوت وړاندې کول. −

د کیفیت د سټندرد په اجراکولوکې ناکامي.  −

د شخصي مقصدونو لپاره د جنسونو استعمالول.  −



۴۷

د اغیزمنو  تهیه او تدارکاتو  اساسي قاعدې:

د اغیزمنو تهیه او تدارکاتو لپاره باید لاندې قاعدې په پام کې ونیول شي.

 تهیه او تدارکات باید اقتصادي وي: جنس��ونه، خدمات او س��اختماني چارې باید په مناس��ب 

قیمت تهیه او تدارک شي، اړتیا نشته چې اخیستونکی تل کم قیمت وټاکي اویا غوره کیفیت په پام  

کې ونیسي، بلکې منځنۍ کچه باید په پام کې ونیسي.

د تړون د اعطا کولو په وخت کې د تصمیمونونیول باید بې طرفه او منصفانه وي: د تړون د 

اعطا  کولو په وخت کې باید د چا په طرفدارۍ ترجیع ورنه کړل شي، مشخصات او ستندردونه باید 

ل��ه تبعیض لري وي، د داوطلبۍ ګټونکی باید د ظرفیت، غوره والي او همداراز آفرونو ته د ځواب 

ویلو په اساس وټاکل شي  او د ضرب العجل ټاکل هم باید ټولو داوطلبانوته په مساوي ډول وي. 

 د داوطلبۍ مرحلې باید ش��فافې او رڼې وي: تدارکاتي اړتیاوې، د شرایطو وړ هر داوطلب ته 

طرزالعم��ل او د ارزیاب��ۍ معیار ورکړل شي، داوطلبان دعوت ک��ړل شي، په عام محر کې آفرونه 

وړاندې شي او ټول تصمیمونه یاد داشت شي.

 ت��دارکاتي مرحل��ې باید اغیزمن��ې وي: د تهیه او تدارکاتو قوانین او مقررات باید د جنس��ونو، 

خدماتو او ساختماني چارو د ارزښت منعکس کوونکی وي او تدارک یې د پام وړوي.

 د ځواب ویلو سیس��تم موجود وي : طرزالعملونه باید آزاد او په منظم سیس��تم وي او ټول 

یادداشتونه چې تصمیمونه او کړنې بیان کړي په صحیح ډول وساتل شي ځکه   په تهیه او تدارکاتو 

کې رښ��تنیولي او صداقت د داوطلبانو د هڅونې لامل ګرځي او د دې سبب کیږي ترڅو داوطلبانو 

ته په ښه توګه آفر وړاندې شي او د ښو تدارکاتو د رامنځته کیدو لامل وګرځي. 

د تحفو منل

رشوت د تحفې یا په بل شکل هم وړاندې کېدای شي: لکه په ښوونځي کې د یو زده کوونکي 

فیس، په لوړ قیمت د څاښ��ت ډوډۍ خوړل، د لوړقیمت جنس��ونه، په کمپنۍ کې شراکت، بهرته 

س��فر او نور چې باید له دې څخه ځان وس��اتو، ځینې عادي شیان لکه، د اعلاناتو جنري او یا د ې 

ته ورته شیان په  رشوت کې نه شمېرل کیږي.

په تهیه او تدارکاتو کې د فساد پروړاندې مبارزه 

هغه څه چې په تهیه او تدارکاتو کې د فساد د له منځه وړلو لپاره لازم دي  په  ادارو کې د  −



  ۴۸

قوانینو او مقرراتو موجودیت دی ترڅو د همغو قوانینو په چوکاټ کې چارې ترسره شي او همداراز 

د قوانینو او مقرراتو ش��تون د داوطلبانو ترمنځ د فس��اد د له منځه وړلو یوازینۍ دفاعي لاره ده 

ترڅو داوطلبي په روښانه او صحیح ډول بیان شي چې څه باید واخیستل شي او د زیاتو داوطلبانو 

د ګډون په موخه اعلان ترسره شي.

د تصمی��م او انتخاب لپاره بای��د یو معیار ترتیب شي او هم��داراز د داوطلبانو ترمنځ تړون  −

باید په ښه توګه سرته ورسېږي او له بلې خوا داوطلبان باید ارزیابی شي او غوره یو یې وټاکل شي.

په عام محر کې آفرونه پرانس��تل شي، قیمتونه یې په لوړ آواز بیان شي، صلاحیت لرونکی  −

وټاکل شي.

د تدارکاتو د مقرراتو  په ۱6۴ – ۱6۲ – ۱۵۹ مادو کې د اس��نادو د محرمیت او افش��اکولو،  −

پ��ه  عامه تدارکاتو کې د کارکوونکو د اس��تخدام په اړه محدودیتون��ه او ګټې په لاندې توګه بیان 

شوي دي. 

د تدارکات��و کارکوونکی نه باید د قانون خلاف د معلوماتو په افش��ا کولو لاس پورې کړي او - ۱

یادا چې د قانون مخنیوی وکړي ، س��الم رقابت محدود نه کړي ، د عامه ګټو پروړاندې عمل ترسره 

نه کړي او د سوداګریزو اړیکو خلاف کار ونه کړي.

 د تدارکات��و د دفر ټول غړي، د بررس��ۍ ی��ا دتدارکاتو کمیټه، د تړون د سرته رس��ولو ټول ۲- 

کارکوونکي او وزیران، عمومي رئیسان، د تدارکاتو د کمیسیون غړي باید د هرډول تدارکاتي فعالیت 

یا منظورولو نه مخکې، یو اظهار لیک چې د لاندې مندرجاتو پورې هیڅ تړاو ونه لري لاسلیک کړي. 

د قانوني سلاکار یا کارکوونکي سره د یو داوطلب مادي یا خوني اړیکه.

  پ��ه تیرو دریو کلونو کې اس��تخدام کوونکی داوطلب نه وه یا ی��ې د داوطلب سره ګډه مالي 

ګټه شریکه وه.

 د مذاکرې په حالت کې وي یا د دا وطلب سره د راتلونکي  استخدام په اړه ترتیبات لري.

کله چې له یادو  کارکوونکو څخه یوه هم د داوطلبۍ د اسنادو د محرمیت د افشا په اړه خبر 

ترلاسه کړ نو باید په بیړه ذکر شوو آمرینو ته خبر ورکړي او له هغو وغواړي چې دتړون دلاسلیک 

په اړه یې له ټولو فعالیتونو وباسي.

 هغ��و کس��انو چې د تدارکاتي چارو د کارکوونکو په توګه دن��دې ترسره کړي یا یې د هغوی ۱- 

د منظوري په فعالیت کې ګډون کړی، نه شي کولای چې په هرحالت کې د کارکوونکی، اس��تخدام 

کوونکي، یا د یو تړون د استازي په توګه  په تدارکاتي چاروکې ګډون وکړي



۴۹

د پنځم څپرکې لنډیز

د تهیه او تدارکاتو په وخت کې د ادارو مصرفونه د فساد د رامنځته کېدو لامل ګرځېدلي او د احصایي 

له مخې په ټوله نړۍ کې د تدارکاتو ۳0 سلنه سرچینې بې ځایه په مصرف رسیږي خو دا په دې معنی نه 

دئ چې د فساد د مخنیوي لارې چارې شتون ونه لري، د ډېرو په باور د فساد څخه د مخنیوي دوه مهمې 

لارې شتون لري چې یویې اخلاقي مسایل او د اخلاقي اصولو رعایت کول دي چې د تدارکاتو په وخت کې 

اړونده چارواکي یې په پام کې نیسي چې دغه اصل هغه کس��ان چې د اس��لام سپیځلي دین ته ډېر وفادار 

دي هم په پام کې نیسي  ځکه د اسلام په سپیڅلي دین کې رشوت اخیستل حرام دي او څوک چې داعمل 

ترسره کوي هغه ته د دوزخ س��زا ورکول کیږي، چې داکار په خپله د فس��اد په مخنیوي کې مهم رول لري 

او خلک ورڅخه ډډه کوي او ټولنیز سرچینې خوندي کیږي.

بله لاره د اخلاقي اصولو په څنګ کې د تدارکاتو په لړ کې د روښ��انه او یوډول طرزالعمل، قوانینو او 

مقرراتو شتون دی ترڅو د دغې لارې په پام کې نیولو سره د دواړو خواوو حقونه خوندي او درک شي.

په ادارو کې د فساد شتون نه یواځې د اخیستونکي بلکه  د پلورونکي لخوا هم رامنځته کیږي.

البته فساد په مختلفو ډولونو رامنځته کیږي لکه عاجل سرته رسول ، د داوطلبانو ترمنځ جوړ جاړۍ د 

پلورونکي د استندردونو د مشخصاتو په ډاګه کول، په مختلفو ډولونو بډې اخیستل لکه د تحفې په توګه 

د یوڅه ورکول، دعوتونه، بهرته سفر او داسې نور. 

د ادارې د منابعو څخه باید په اقتصادي شکل ګټه واخیستل شي نه داچې د اخیستلو په وخت کې په 

دوامداره توه د لوړ کیفیت جنس په ټیټه بیه واخستیل شی او باید تصمیم نیولو په وخت کې له تبعیض 

څخه کاروانه خیستل شی.

ل��ه ټول��و داوطلبانو سره یو ډول چلند وشي او په یوډول معاملې وړاندې شي د تدارکاتو په جریان کې 

واقعیتوته او تصمیمونه ش��فاهي نه وي بلکه باید په لیکلې بڼه وي او په یو امن ځای کې وس��اتل شي تر 

څو د اړتیا په وخت کې ورته په آسانه لاس رسی وشي.



  ۵0

د پنځم څپرکي پوښتنې

په تدارکاتو کې د اخلاقیاتو اصول په پام کې نیول څه ګټه لري ؟- ۱

 د یو اغیزمن تدارک د سرته رسولو لپاره باید کوم اساسات په پام کې ونیول شي؟۲- 

په تدارکاتو کې کوم ډول تحفې د منلو وړ او  کومه یې د بډې اخیستنې په توګه شمېرل کیږي؟- ۳

د داوطلب لخوا د بډې اخیستنې  شکلونه بیان کړئ؟- ۴

په تهیه او تدارکاتو کې د بډې اخیستنې د مخنیوي دلایل بیان کړئ؟- ۵

 دعامه تدارکاتو په  مقرراتو کې د منافعو په ضد احکام بیان کړئ؟6- 



۵۱

سرچینې او اخځلیکونه

تنظیم، توزیع و تحویلخانه ها، اثر پی کارتر و استوارت ایمیت.- ۱

تنظیم سلسله عرضه و خریداری، اثر کینت، لیممونز و برین فرینگتن.- ۲

تهیه و تدارکات عملی، آر جی کارتر و اس کی کسر بای.- ۳

پیش نویس مقررات تدارکاتی عامه، منتشره وزارت مالیه میزان ۱۳۸۵.- ۴

رهنمای خریداری اجناس، بانک انکشاف آسیایي. - ۵

فرهنگ لغات تدارکات عامه افغانستان، منتشره جریده رسمی شماره ۸6۵ مورخ ۱۳۸۵/۸/۳- 6

یادداشت هایی از کورس آموزش ابتدایی تدارکات. - ۷



  ۵۲

د ښوونیز نصاب د پراختیا د ریاست پیغام

د  پوهنې وزارت د تخنیکي او مسلکي زده کړو معینیت د ښوونیز نصاب د انکشاف ریاست د 

ټولنې د عیني او ښکاره ضرورت په درک کولو سره چې د محصلینو او شاګردانو د درسي کتابونو په 

برخه کې یې تخنیکي او مسلکي رشتې درلودې او لري یې، په لومړي سر کې یې تصمیم ونیو، چې 

په ښ��وونیزو پلانونو او درسي مفرداتو باندې بیا کتنه وکړي او ورپس��ې بیا د شاګردانو او محصلینو 

د درسي کتابونو د تالیف لپاره مبادرت او کوښ��ښ وکړي. د خدای)ج( په فضل او مرحمت سره او 

د ادارې او حس��ابدارۍ څانګې د ښ��وونکو په میړانې او همت سره د ادارې او حس��ابدارۍ درسي 

کتابونه تالیف شول تر څو په وړیا ډول د شاګردانو او محصلینو په واک او اختیار کې ورکړل شي. 

د علم او معرفت له ټولو لوس��تونکو، علاقمندانو، د ادارې او حسابدارۍ د مکاتبو له ښوونکو، 

ګرانو ش��اګردانو او د تخنیکي او مس��لکي زده کړو د چارو له متخصصینو او همدا ش��ان له ټولو 

څېړونکو او شنونکو څخه صمیمانه هیله کیږي، چې د دې کتابونو په مطالعې سره چې په لومړي 

ځل د ښ��وونکو او د ادارې او حس��ابدارۍ څانګې د مس��لکي غړو له لوري تالیف او تدوین شوي 

دي. د مس��لکي، تخنیک��ي او علمي مطالب��و او مفاهیمو د څرنګوالي په هکل��ه خصوصاً د هغوی 

املایي او انش��ایي اش��تباهاتو په اړه مونږ ته لارښوونه وکړي، ترڅو په راتلونکي کې وکړای شو، په 

همدې او نورو برخو کې ګرانو ش��اګردانو ته له دې څخه ښه، غوره، ګټور او ارزښتناکه موضوعات 

وړاندې کړو. 

همدا ش��ان له ګرانو ش��اګردانو او محصلینو څخه هیله کوو ترڅو د دې کتابونو د مطالعې او 

اس��تفادې پر مهال د هیواد اقتصادي س��تونزې، فقر او وروس��ته پاتې والی په نظر کې ونیسي او د 

کتابونو په ساتنه کې کوښښ او زیار وباسي، ترڅو د ډېرو شاګردانو او محصلینو د ګټې وړ وګرځي.

پته: د پوهنې وزارت- د مسلکي او تخنیکي زده کړو معینیت

 د تعلیمي نصاب د پراختیا ریاست

د درسي کتابونو د چمتو کولو عمومي مدیریت


